
2020 йил 25 январдан чиқа бошлаган       

Давоми 2-бетда

Ўзбекистон Республикаси Президентининг
ф а Р м о н и

КАТТА И¯ТИСОДИЙ САЛО²ИЯТГА ЭГА СУРХОНДАРЁДА ИНВЕСТИЦИЯ ЖАЛБ ¯ИЛИШ 
ВА САНОАТНИ РИВОЖЛАНТИРИШ БªЙИЧА КЕНГ ИМКОНИЯТЛАР МАВЖУД

Президент Шавкат Мирзиёев жорий йилнинг 16-17 ноябрь кунлари ҳудудлар иқтисодиёти, муҳим ижтимоий 
дастурлар ижроси билан танишиш мақсадида Сурхондарё вилоятида бўлди.

“НАВОИЙ КОН-МЕТАЛЛУРГИЯ КОМБИНАТИ” 
АКЦИЯДОРЛИК ЖАМИЯТИ ВА “НАВОИЙУРАН” 

ДАВЛАТ КОРХОНАСИ ЖАМОАЛАРИГА
Қадрли ватандошлар!
Сиз, азизларни Навоий кон-металлургия ком-

бинати ташкил этилгани ва юртимизда уран сано-
атига асос солинганининг 65 йиллиги билан чин 
қалбимдан самимий табриклайман.

Сизларнинг фидокорона меҳнатингиз билан 
бепоён Қизилқум бағридан қазиб олинаётган, 
дунё миқёсида юксак эътироф этилаётган олтин, 
табиий уран ва бошқа нодир қазилма бойликлар 
мамлакатимиз иқтисодий тараққиётини таъмин-
лашда беқиёс стратегик аҳамиятга эга экани бар-
чамизга яхши маълум.

Шу маънода, 40 дан ортиқ миллатга мансуб қа-
рийб 50 минг нафар юқори малакали ишчи, муҳан-
дис ва мутахассислар меҳнат қилаётган мазкур 
комбинат ва 3 йил олдин унинг таркибидан ажралиб 
чиққан “Навоийуран” корхонаси миллий саноатимиз 
фахри, десак, айни ҳақиқатни айтган бўламиз.

Кейинги йилларда соҳа ривожига қаратилаёт-
ган улкан эътибор ҳамда ишлаб чиқаришга замо-
навий технологиялар жадал жорий этилаётгани 
туфайли комбинат олтин ишлаб чиқариш бўйича 
етакчи хорижий компаниялар орасида 7-ўриндан 
4-ўринга кўтарилди. “Мурунтов” кони эса халқаро 
рейтингларда юқори поғоналарни эгаллаб кел-
моқда.

Қисқа муддатда комбинатда 23 та йирик ин-
вестиция лойиҳаси, жумладан, 5-, 6- ва 7-гидро-
металлургия заводлари, 2-гидрометаллургия 
заводининг иккинчи навбати ишга туширилиб, 15 
мингдан ортиқ янги иш ўрни яратилгани диққатга 
сазовордир. Ана шундай саъй-ҳаракатлар нати-
жасида бу йил олтин ишлаб чиқариш ҳажми 2016 
йилга нисбатан 25 фоиз, табиий уран 20 фоиз, ку-
муш эса 46 фоизга ошганини алоҳида таъкидлаш 
лозим.

Бугунги кунда Ўзбекистон уран қазиб олиш 
бўйи ча дунёда 5-ўринни эгаллаб турибди. 
 “Навоийуран” давлат корхонаси ўз маҳсулотини 
юз фоиз экспортга йўналтирмоқда.

Маҳаллийлаштириш дастури доирасида янги 
қувватлар учун зарур асбоб-ускуна ва жиҳозлар 
ҳудуднинг ўзида ишлаб чиқарилмоқда. Биргина 

Навоий машинасозлик заводида йилига ўртача 
15 минг турдан зиёд импорт ўрнини босадиган 
маҳсулотлар тайёрланаётгани буни тасдиқлай-
ди.

Соҳа учун малакали муҳандис кадрлар етказиб 
бериш мақсадида Навоий давлат кончилик ва тех-
нологиялар университетининг моддий-техника ба-
заси ва илмий-педагогик салоҳияти мустаҳкамлан-
моқда. Мураккаб технологик жараёнларни асосан 
ана шундай олийгоҳларимизда таълим олган азму 
шижоатли ёшларимиз бошқараётгани барчамизни 
қувонтиради.

Ишчи ва хизматчилар меҳнатини рағбатланти-
риш, уларнинг меҳнат ва дам олиш шароитларини 
яхшилаш доимо эътиборимиз марказида бўлиб 
келмоқда. Кўплаб кончиларимиз Ватанимизнинг 
юксак мукофотлари билан тақдирланмоқда. Бугунги 
байрам муносабати билан яна бир гуруҳ соҳа вакил-
лари фахрий унвон, орден ва медалларга сазовор 
бўлдилар. Уларни ана шундай юксак мукофотлар 
билан чин дилдан табриклаб, келгуси фаолиятла-
рида муваффақиятлар тилайман.

Ҳурматли дўстлар!
Биз “Ўзбекистон — 2030” стратегияси доира-

сида ушбу соҳада ҳам кўплаб ишларни амалга 
оширишни режа қилганмиз. “Оқтов” конини ўз-
лаштириш, кўплаб янги инвестиция лойиҳалари-
ни амалга ошириш ҳамда уран қазиб олиш ва қай-
та ишлаш ҳажмини уч баробар кўпайтириш шулар 
жумласидандир.

Ўз ҳаётини шундай муҳим соҳага бағишлаган 
сиз, азизлар жамоаларингиздаги шонли меҳнат 
анъаналарини муносиб давом эттириш, мамлака-
тимиз кон саноати шуҳратини янада ошириш учун 
бундан буён ҳам катта куч-ғайрат билан меҳнат 
қиласизлар, деб ишонаман.

Сизларни бугунги қутлуғ айём билан яна бир 
бор табриклаб, барчангизга мустаҳкам соғлиқ, 
 оилавий бахт, олижаноб фаолиятингизда улкан 
зафарлар тилайман.

Шавкат МИРЗИЁЕВ,
Ўзбекистон Республикаси Президенти

Ташрифнинг иккинчи куни Термиз 
шаҳрида барпо этилган Ёшлар саноат 
ва тадбиркорлик зонасини бориб кўрди.

Давлатимиз раҳбарининг 2021 йил 
21 апрелдаги қарорига мувофиқ, мам-
лакатимизнинг барча ҳудудларида 
ёшлар саноат ва тадбиркорлик зона-
лари ташкил этилмоқда. Бу уларнинг 
тадбиркорлик фаолиятини бошлаши 
ва юритишлари учун замин бўлмоқда.

Термиз шаҳрининг Тинчлик маҳалла-
си ҳудудида ҳам шундай шароит ташкил 
этилди. 2 гектар майдондаги  биноларда 

жами 42 та лойиҳа жойлаштирилди. 
Улар қурилиш материаллари, кимё ва 
нефть-кимё, мебелсозлик, озиқ-овқат, 
тўқимачилик саноатига тааллуқли. Би-
ноларни харид қилиш, ускуналар олиб 
келиш ва ишлаб чиқаришни йўлга қўйиш 
учун Ёш тадбиркорларни қўллаб-қувват-
лаш жамғармасидан имтиёзли кредит-
лар тижорат банклари орқали ажратила-
ди. Барча корхоналар ишга тушгач, 500 
дан ортиқ иш ўрни яратилади.

Давлатимиз раҳбари бу ерда жой-
лаштирилган корхоналар маҳсулот-

ларини кўздан кечирди. Улардан бири 
анор шарбатини қадоқлаб, қўшни дав-
латларга экспорт қилмоқда. Яна бири 
кийим ва гилам тўқишни йўлга қўйиб, 
хотин-қизларни иш билан таъминлаган.

Президент бундай саноат зоналари-
ни вилоятнинг ҳар бир туманида барпо 
этиш, маҳаллаларда ҳунармандчилик, 
касаначиликни кенгайтириш зарурлиги-
ни таъкидлади. Икки йиллик тажрибадан 
келиб чиқиб, Сурхондарёда ёшлар тад-
биркорлигини ривожлантириш бўйича 
алоҳида қарор қабул қилиш, бунга 50 

миллион доллар маблағ ажратиш бўйича 
таклиф ишлаб чиқиш вазифаси қўйилди.

— Бугунги тадбиркор ёшлар — Янги 
Ўзбекистон маҳсули. Уларнинг били-
ми ҳам, интилиши ҳам янгича. Шунинг 
учун саноат зоналарини ёшларнинг 
ўзига бериш керак. Бу туманлар учун 
тайёр “лойиҳалар фабрикаси” бўла-
ди. Мутасаддилар фақат корхоналар-
ни инновацияга ўтказишга, бозорга 
чиқишга кўмаклашиши керак. Бунда 
асосийси — таннарх, сифат, рақобат, —  
деди Шавкат Мирзиёев.

Шунингдек, бу вилоят ёшларининг 
спортга қобилияти зўрлиги, лекин улар 
шуғулланаётган спорт турлари чекла-
ниб қолгани қайд этилди. Шу боис, Сур-
хондарё ёшларини спортга жалб қи-
лиш бўйича қарор лойиҳасини ишлаб 
чиқиш вазифаси белгиланди. Бу мақ-
садларга 30 миллиард сўм йўналтири-
лиши кўзда тутилмоқда. “Учқизил” сув 
омборида байдарка ва каноэда эшкак 
эшиш базаси ташкил қилинади.

Бу ерда маҳаллий саноат маҳсу-
лотлари намойиш этилди, инвестиция 

лойиҳалари тақдимоти ўтказилди. Сур-
хондарё вилоятида умумий қиймати  
4 миллиард 600 миллион долларлик  
82 та инвестиция лойиҳаси амалга оши-
рилмоқда. Бунинг 4 миллиард доллари 
тўғридан-тўғри хорижий инвестиция-
дир. Энергетика, кимё, тоғ-кон, қурилиш 
материаллари, тўқимачилик ва бошқа 
саноат тармоқларидаги бу лойиҳалар-
да қўшимча қийматли маҳсулотлар, ўн 
минглаб иш ўрни яратилади.

Аҳоли турмуш даражасини оширишга 
қаратилган чора-тадбирлар кўламини кен-
гайтириш, фуқароларнинг даромадларини 
изчил ошириб бориш сиёсатини давом эт-
тириш ҳамда уларнинг ижтимоий муҳофа-
засини кучайтириш мақсадида:

1. 2023 йил 1 декабрдан бошлаб:
бюджет ташкилотлари ходимларининг 

иш ҳақи, пенсиялар ва нафақалар миқдори 
7 фоизга;

базавий ҳисоблаш миқдори 3 фоизга 
оширилсин.

2. 2023 йил 1 декабрдан бошлаб 
Ўзбекис тон Республикаси ҳудудида:

меҳнатга ҳақ тўлашнинг энг кам миқдори 
— ойига 1 050 000 сўм;

базавий ҳисоблаш миқдори — ойига  
340 000 сўм;

пенсияни ҳисоблашнинг базавий миқдо-
ри — ойига 372 000 сўм;

ёшга доир энг кам пенсия миқдори — 
 ойига 725 000 сўм;

ногиронлик пенсиялари, жумладан, иш 
стажи тўлиқ бўлмаган чоғдаги ногиронлик 
пенсиясининг энг кам миқдори — ойига  
800 000 сўм;

меҳнатга лаёқатсиз фуқароларга берила-
диган ногиронлик нафақаси ва болаликдан 
ногиронлиги бўлган шахсларга бериладиган 
нафақа миқдори — ойига 800 000 сўм;

1941-1945 йиллардаги уруш оқибатида 
ногирон бўлган шахслар ва унинг қатнаш-
чилари, шунингдек, фашистлар концлагер-
ларининг вояга етмаган собиқ маҳбуслари 
ва Ленинград шаҳри қамал қилинган давр-
да ишлаган шахсларнинг энг кам пенсия 
миқдори устамаларни инобатга олган ҳол-
да — ойига 3 527 000 сўм;

белгиланган ёшга доир энг кам пен-
сия миқдоридан (725 000 сўмдан) 800 000 
сўмгача пенсия олувчиларнинг ёшга доир 
пенсиялари миқдори — ойига 800 000 сўм;

ИШ ²А¯И, ПЕНСИЯЛАР ВА НАФА¯АЛАР 
МИ¯ДОРИНИ ОШИРИШ Тª¡РИСИДА

зарур иш стажига эга бўлмаган кекса 
ёшдаги фуқароларга бериладиган нафақа 
миқдори — ойига 608 000 сўм;

иш стажи тўлиқ бўлмаган чоғдаги ёшга доир 
пенсиянинг энг кам миқдори қўшимча тўловни 
ҳисобга олган ҳолда — ойига 608 000 сўм;

ўзгалар парваришига муҳтож ногирон-
лиги бўлган 18 ёшгача болаларнинг парва-
риши билан банд бўлган боланинг қонуний 
вакилига бериладиган нафақа миқдори — 
ойига 608 000 сўм;

боқувчисини йўқотганлик нафақаси олув-
чиларнинг бир нафар меҳнатга қобилиятсиз 
оила аъзоси учун нафақа миқдори — ойига 
608 000 сўм этиб белгилансин ва кейинги 
ҳар бир меҳнатга қобилиятсиз оила аъзоси  
учун — 212 000 сўмдан қўшилсин;

боқувчисини йўқотганлик пенсияси олув-
чиларнинг бир нафар меҳнатга қобилият-
сиз оила аъзоси учун пенсиянинг энг кам 
миқдори — ойига 608 000 сўм этиб белги-
лансин ва кейинги ҳар бир меҳнатга қоби-
лиятсиз оила аъзоси учун амалдаги тар-
тибга мувофиқ пенсия тўлансин.

3. Бюджет ташкилотлари ходимларининг 
иш ҳақлари, пенсиялар ва нафақалар миқ-
дори оширилиши билан боғлиқ харажатлар 
Ўзбекистон Республикаси Давлат бюджети 
ҳамда Иқтисодиёт ва молия вазирлиги ҳузу-
ридаги бюджетдан ташқари Пенсия жамғар-
маси маблағлари ҳисобидан қоплансин.

4. Иш берувчиларга иш ҳақи миқдори-
ни қонунчилик ҳужжатларида белгиланган 
меҳнатга ҳақ тўлашнинг энг кам миқдо-
ридан кам бўлмаган ҳолда тўлашни таъ-
минлаб, иш ҳақи миқдорини меҳнатга ҳақ 

тўлашнинг энг кам миқдорига мувофиқ 
ошириш тавсия этилсин.

5. Иқтисодиёт ва молия вазирлиги мазкур 
Фармоннинг ижросини таъминлаш ҳамда 
таълим ва тиббиёт муассасаларида қўшим-
ча қувватларнинг яратилиши, ўқувчилар сони 
ҳамда бирламчи тиббиёт муассасалари со-
нининг ортиши натижасида қўшимча штат 
бирликлари киритилиши ҳисобига иш ҳақи 
харажатлари учун талаб этиладиган қўшимча 
маблағларнинг Давлат бюджетидан ажрати-
лишини таъминласин.

6. Иқтисодиёт ва молия вазирлиги:
Ўзбекистон Миллий ахборот агентлиги, 

Ўзбекистон Миллий телерадиокомпанияси 
ҳамда Ахборот ва оммавий коммуникациялар 
агентлиги билан биргаликда ушбу Фармон-
нинг мақсади, вазифалари ва ундан кутилаёт-
ган натижаларни оммавий ахборот воситала-
ри, Интернет ва ижтимоий тармоқларда кенг 
ёритиш ишларини ташкил қилсин;

манфаатдор вазирлик ва идоралар 
билан биргаликда икки ой муддатда қо-
нунчилик ҳужжатларига ушбу Фармондан 
келиб чиқадиган ўзгартириш ва қўшим-
чалар тўғрисида Вазирлар Маҳкамасига 
таклифлар киритсин.

7. Мазкур Фармоннинг ижросини таъ-
минлаш учун масъул ва шахсий жавобгар 
этиб Бош вазир ўринбосари Ж.А.Қўчқоров 
белгилансин.

Фармон ижросини муҳокама қилиб бо-
риш, ижро учун масъул ташкилотлар фао-
лиятини мувофиқлаштириш ва назорат қи-
лиш Ўзбекистон Республикаси Бош вазири 
А.Н.Арипов зиммасига юклансин.

Ўзбекистон Республикаси
           Президенти                                       Ш. МИРЗИЁЕВ

Тошкент шаҳри, 
2023 йил 17 ноябрь

кон-металлургия соҳаси мамлакатимизда иқтисодиёт 
тараққиётининг муҳим асосларидан бири сифатида 
ўз ўрнини мустаҳкамлаб, жадал ривожланиб 
бормоқда. сўнгги йилларда саноат корхоналарини 
модернизация қилиш, ишлаб чиқаришни техник ва 
технологик жиҳатдан қайта жиҳозлаш бўйича фаол 
инвестиция жараёни амалга оширилаётгани “навоий 
кон-металлургия комбинати” акциядорлик жамияти 
фаолиятида ҳам туб бурилиш, иқтисодий юксалиш 
даврини бошлаб берди, десак асло муболаға бўлмайди.

Бошланиши 1-бетда

18 ноябрь – Ўзбекистон республикаси 
Давлат байроғи қабул қилинган кун

Кўчаларда байроғимизни тутган юз-
лаб, минглаб қўллар тантанавор юргани-
да, байроқ остида марра сари югураёт-
ган спортчилар уни белгиланган нуқтага 
етказиб, кўзига суртганида, қалбда уйғо-
надиган ички бир тўлқинланиш — туғи-
миз уйғотган миллий ғурур, ифтихор, ас-
лида. Шу маънода, “Давлатимиз байроғи 
— ифтихор, ишонч ва эзгулик рамзидир!” 
шиори остида ўтказилаётган танловлар-
да иштирок этаётган эртамиз эгалари 
давлат байроғида улуғворлик мужассам-
лигини ич-ичидан ҳис қилмоқда, қалбида 
ватанпарварлик руҳи жўш урмоқда. 

Хусусан, мактабгача таълим муас-
сасаларида байроқ ҳақидаги шеърлар, 
расмлар, мактабларда байроғимизни 
улуғловчи турфа мавзулардаги иншо-
лар, видеороликлар танловлари ташкил 
этилмоқда. 

Фарғона, Андижон, Наманган вилоят-
ларида Мактабгача ва мактаб таълими 
бошқармалари Vodiy1.uz нашри билан 
ҳамкорликда 18 ноябрь — Давлатимиз 
байроғи қабул қилинган кун муносабати 
билан видеороликлар танловини эълон 
қилди. Танловга келаётган ишлар билан 
қизиқдик. Фарзандларимизнинг давлат 
рамзларига муҳаббати, изланувчанлиги 
қувонтиради кишини. Мактаб ўқувчилари 
ҳатто кимёвий реакция орқали байроғи-
миз рангларини акс эттиргани ҳам эъти-
боримизни тортди.

Республика Маънавият ва маъри-
фат маркази томонидан эълон қилинган 
“Улуғимсан, Ватаним” мавзусидаги ви-
деороликлар танловида қатнашиш ис-
тагидагилар сафи ҳам тобора кенга йиб 
боряпти. Давлат байроғи ҳақидаги уч 
дақиқадан ошмайдиган видеороликлар 
ғолиблари қилган меҳнатидан чексиз 
фахр туйиш баробарида телевизор, ки-
тоблар тўплами, диплом билан тақдир-

ланаётгани ёшлар қалбида ўз юртидан 
ифтихор туйғусини юксалтиришга хизмат 
қилаётир. 

Вазирлар Маҳкамасининг “Ўзбекистон 
Республикаси Давлат байроғи қабул қи-
линганининг 32 йиллигини кенг нишон-
лашга тайёргарлик кўриш ва уни ўтказиш 
чора-тадбирлари тўғрисида”ги йиғилиш 
баёни ижроси юзасидан юртимиз бўйлаб 
“Муқаддасдир Ватан байроғи” шиори 
остида тадбирларга старт берилди. Айни 
мавзуда Ёшлар ишлари агентлигида 
брифинг ҳам ташкил этилди. 

Ватан ҳимоясидек муқаддас бурчни 
мардона ўташ учун байроғимизни ўпиб 
қасамёд қилаётган ҳарбийларимиз қал-
бидаги олов, кўзларидаги жўмардликни 
кўриб, фахрланамиз. Аслида, юртга бўл-
ган чексиз меҳр ва садоқатнинг ёрқин 
кўриниши шу бўлади.

Ижтимоий тармоқларда юрт байроғи-
ни мадҳ этувчи гўзал сўзлар, самимий 
тилаклар билдирилмоқда. Бу борада, ай-
ниқса, Республика Маънавият ва маъри-
фат маркази телеграм тармоғи, расмий 
сайти томонидан қўйиб борилаётган 
мақолалар, таъсирчан видеоролик лар, 
ҳудудларда “Муқаддасдир Ватан бай-
роғи” шиори остидаги маънавий-маъри-
фий тадбирларнинг аҳамияти беқиёс. 
Марказ ҳузуридаги “Маърифат” тарғи-
ботчилар жамияти ахборот хизмати хо-
димлари ҳам байроғимизни шарафловчи 
турли чиқишлар билан фаоллик кўрсат-
моқда. 

“Азиз Ватандош! Мағрур элнинг ғуру-
ри, қадр-қиммати, иродасини ифодалов-
чи рамз — байроғимиз бор экан, миллат 
бор, давлат бор, Ватан бор. Байроғимиз 
ҳамиша жаҳон саҳнасида мағрур, ба-
ланд ҳилпирасин. Ўзбекистон халқи учун 
мустақиллик, ҳурлик, тинчлик, барқа-
рорлик тимсоли — давлатимиз байроғи 
баланд кўтарилиб, юртдошларимиз қал-
бида фахр, ифтихор, она Ватанимизга 
бўлган чексиз ҳурмат, чуқур дахлдорлик 

ҳиссини оширсин. Аждодларимиз орзу- 
армонлари рўёби бўлган, бизни улуғ 
мақсадлар томон бошловчи буюк машъ-
аланинг 32 йиллиги барчамизга муборак 
бўлсин!”, деган хитоблар бугун минглаб 
ёшларнинг кўнглига кириб бормоқда. 
Ёзувчилар уюшмасининг ижтимоий тар-
моқлардаги саҳифаларида эса, туғимиз-
ни тараннум этгувчи гўзал шеърлар бе-
риб борилмоқда. 

Абдулла Ориповнинг қуйидаги мис-
раларини ёд олган мурғак қалбларда 
Ватанга муҳаббат ҳисси туғён ураётган 
бўлса, не ажаб! 

Гарчи доим унгандир 
гулчечаклар боғимда,

Темур ва Навоийни 
эслаймиз такрор-такрор.

Мен-ку узоқ яшарман, 
лекин кетар чоғимда

Тепамда эгилажак ўз туғим — 
байроғим бор!

* * *
Давлатимиз байроғи миллий авиа-

компаниямиз самолётлари, халқаро 
йўналишдаги поездларимиз билан дунё 
мамлакатларига “бориб”, миллий  ифти-
хоримизни намоён этиб келяпти. Энди-
ликда эса хориждан келган ҳар қандай 
меҳмоннинг кўзи, аввало, Тошкент халқа-
ро аэропорти рўпарасидаги 62 метрли 
Ўзбекистон байроғига тушиши барчамиз-
га ғурур бахш этади. Атрофидаги кичик-
роқ 38 та байроқ билан у ўзгача кўриниш 
касб этган. Йўл ўтказгичдан аэропортга 
чиқишдаги айлана олдидаги интерактив 
фаввора, ўнг томондаги улкан проекция 
экрани Ўзбекистондан четга чиқмайди-
ганлар учун оддий ҳолат бўлиши мумкин. 
Бироқ хорижда юриб, юрт сари ошиқиб 
келадиган  ватандошларимиз нафис 

 ҳилпираб турган Ўзбекис тон байроғини 
кўрганида, кўнгли ўзгача ҳис-ҳаяжонга 
тўлиши табиий. 

* * *
Бу янги гап бўлмаса ҳам такрор айтги-

миз келади, зеро, Ватан байроғи, айниқ-
са, юртдан олисда ҳар қачонгидан азиз, 
улуғвор кўринади. Дунёнинг йирик спорт 
мусобақаларида спортчиларимиз ғала-
бага эришиб, фахр билан байроғимизга 
боқиб турганида, улуғвор туғимизнинг 
илдизи юрагимизда эканини англаймиз. 
Бошқача айтганда, шу юрт фарзандлари 
шу байроқ остида бирлашади, илм-фан 
ва спорт олимпиадаларида, халқаро му-
собақаларда иштирок этар экан, миллий 
байроқдан маънавий-руҳий қувват ола-
ди. Рақиблари устидан ишончли ғалаба 
қозонганида Ватан байроғини баланд 
кўтаради. Кўз ёшлар қувонч ёшлари, 
шук роналик ёшлари бўлиб, кипригимиз-
га инади. 

Давлатимиз байроғи қабул қилинган 
кун муносабати билан ўтказилаётган 
“Янги нафас” оммавий югуриш мусобақа-
си ҳам минг-минглаб юртдошларимиз, 
айниқса, ёшларни эзгуликка етаклаяпти.

Ўзбекистон енгил атлетика федера-
цияси матбуот хизмати маълумотларига 
кўра, оммавий югуриш мусобақаси рес-
публиканинг 15 та шаҳрида 3 километр, 
пойтахтда эса 3 ва 10 километр масофа-
ларда ўтказилади. Умумий ҳисобда пой-
тахтда ўтадиган тадбирда 6000 мингдан 
зиёд, республика бўйлаб эса 100 
мингдан ортиқ юртдошларимиз иштирок 
этиши кутилмоқда. 

Ишончимиз шуки, юқоридаги эзгу 
ишларнинг барчаси битта туйғу — мил-
лий ўзлигимизни англаш, Ўзбекистон де-
ган номни улуғлаш, шу юртга муносиблик 
мақсадидан юзага чиқаётганига шубҳа 
йўқ. 

Муножат МЎМИНОВА, 
“Янги Ўзбекистон” мухбири

Ўзбекистон Республикаси Прези-
денти Шавкат Мирзиёевнинг тизим 
фидойиларига йўллаган байрам таб-
ригини Бош вазир Абдулла Арипов 
ўқиб эшиттирди.

Байрам табригида таъкидлангани-
дек, 40 дан ортиқ миллатга мансуб 
қарийб 50 минг нафар юқори мала-
кали ишчи, муҳандис ва мутахассис 
меҳнат қилаётган мазкур комбинат ва 
3 йил олдин унинг таркибидан ажра-
либ чиққан “Навоийуран” корхонаси 
миллий саноатимиз фахри, десак, 
айни ҳақиқатни айтган бўламиз.

Кейинги йилларда соҳа ривожига 
қаратилаётган улкан эътибор ҳамда 
ишлаб чиқаришга замонавий техно-
логиялар жадал жорий этилаётгани 
туфайли комбинат олтин ишлаб чиқа-
риш бўйича етакчи хорижий компа-
ниялар орасида 7-ўриндан  4-ўринга 

кўтарилди. “Мурунтов” кони эса 
халқаро рейтингларда юқори поғона-
ларни эгаллаб келмоқда.

Қисқа муддатда комбинатда 23 та  
йирик инвестиция лойиҳаси, жум-
ладан, 5-, 6- ва 7-гидрометаллургия 
заводлари, 2-гидрометаллургия заво-
дининг иккинчи навбати ишга тушири-
либ, 15 мингдан ортиқ янги иш ўрни 
яратилгани диққатга сазовордир.

Ана шундай саъй-ҳаракатлар нати-
жасида бу йил олтин ишлаб чиқариш 
ҳажми 2016 йилга нисбатан 25 фоиз, та-
биий уран 20 фоиз, кумуш эса 46 фоизга 
ошганини алоҳида таъкидлаш лозим.

Бугунги кунда Ўзбекистон уран 
қазиб олиш бўйича дунёда 5-ўринни 
эгаллаб турибди. “Навоийуран” дав-
лат корхонаси ўз маҳсулотини юз 
фоиз экспортга йўналтирмоқда.

Маҳаллийлаштириш дастури дои-
расида янги қувватлар учун зарур 
асбоб-ускуна ва жиҳозлар ҳудуднинг 
ўзида ишлаб чиқарилмоқда.

Биргина Навоий машинасозлик за-
водида йилига ўртача 15 минг турдан 
зиёд импорт ўрнини босадиган маҳ-
сулотлар тайёрланаётгани буни тас-
диқлайди.

Соҳа учун малакали муҳандис 
кадрлар етказиб бериш мақсадида 
 Навоий давлат кончилик ва техноло-
гиялар университетининг моддий-тех-
ника базаси ва илмий-педагогик са-
лоҳияти мустаҳкамланмоқда.

Мураккаб технологик жараёнларни 
асосан, ана шундай олий ўқув юртла-
римизда таълим олган азму шижоат-
ли ёшларимиз бошқараётгани барча-
мизни қувонтиради.

Тадбирда давлатимиз раҳбарининг 
тегишли фармони билан тақдирлан-
ган соҳа илғорларига мукофотларни 
Ўзбекистон Республикаси Бош  вазири 
Абдулла Арипов тантанали равишда 
топширди.

— 30 йилдан буён кончилик тизи-
мида меҳнат қилиб келмоқдаман, —  
дейди “Навоий кон-металлургия ком-
бинати” акциядорлик жамиятининг 
Марказий кон бошқармаси цех бош-
лиғи Йўлдош Ғаниев. — Бу йилги 65 
йиллик байрам мен учун қўшалоқ 
байрамга айланди. Юртбошимиз 
фармонига биноан “Ўзбекистон Рес-
публикасида хизмат кўрсатган саноат 
ходими” фахрий унвони соҳиби бўл-
дим. Бу юксак мукофот менга ғурур ва 
ифтихор бахш этди. 

Қайд этиш керак, кон-металлургия 
соҳаси мамлакатимизда иқтисодиёт та-
раққиётининг муҳим асосларидан бири 
сифатида ўз ўрнини мустаҳкамлаб, жа-
дал ривожланиб бормоқда. Сўнгги йил-
ларда саноат корхоналарини модерни-
зация қилиш, ишлаб чиқаришни техник 
ва технологик жиҳатдан қайта жиҳоз-
лаш бўйича фаол инвестиция жараёни 
амалга оширилаётгани “Навоий кон-ме-
таллургия комбинати” акциядорлик жа-
мияти фаолиятида ҳам туб бурилиш, 
иқтисодий юксалиш даврини бошлаб 
берди, десак асло муболаға бўлмайди.

Шу билан бирга, йирик саноат 
корхонасида кадрлар салоҳиятини 
юксалтириш, уларнинг малакасини 
ошириш ва қайта тайёрлашга катта 
эътибор қаратилмоқда. Ишчи-ходим-
лар хорижий мамлакатларнинг йирик 
корхоналарида малака ошириб кела-
ётгани ва тажрибаларини амалиётга 
татбиқ этаётгани эса корхона риво-
жида муҳим роль ўйнамоқда. Бугунги 
кунда Навоий кон-металлургия ком-
бинати олтин ишлаб чиқариш бўйи-
ча дунёнинг 10 та энг йирик саноат 
корхонасидан бирига айлангани ҳам 
юртимизда амалга оширилаётган ис-
лоҳотлар самарасидир. 

Тантанали тадбирда вилоят ҳо-
кими Нормат Турсунов, “НКМК” АЖ 
бош қаруви раиси — Бош директори 
Қувондиқ Санақулов сўзга чиқиб, ти-
зим ходимларини табриклади.

Тадбир пойтахтдан ташриф буюр-
ган санъаткорлар ва “Фарҳод” мада-
ният саройи бадиий жамоалари то-
монидан тайёрланган куй-қўшиқлар 
билан давом этди. 

Абдували БЎРИЕВ, 
ЎзА мухбири

НАВОИЙ КОН-МЕТАЛЛУРГИЯ 
КОМБИНАТИ 65 ЁШДА!

Навоий шаҳридаги “Фарҳод” маданият саройида Навоий кон-металлургия комбинати 
ташкил этилганининг 65 йиллигига бағишланган тантанали тадбир бўлиб ўтди.

КАТТА И¯ТИСОДИЙ САЛО²ИЯТГА ЭГА СУРХОНДАРЁДА 
ИНВЕСТИЦИЯ ЖАЛБ ¯ИЛИШ ВА САНОАТНИ РИВОЖЛАНТИРИШ 

БªЙИЧА КЕНГ ИМКОНИЯТЛАР МАВЖУД
“ТЕПАМДА ЭГИЛАЖАК 

¤З ТУ¢ИМ — БАЙРО¢ИМ БОР”
Термиз шаҳрида Президент  Шавкат 

Мирзиёев иштирокида Сурхондарё ви-
лоятини иқтисодий-ижтимоий ривож-
лантириш чора-тадбирлари муҳокама-
си юзасидан йиғилиш ўтказилди.

Ҳудуд изчил ривожланмоқда. Ол-
динда режалар, имкониятлар ҳам кўп. 
Хусусан, 3 миллиард 300 миллион дол-
ларлик 4 та янги йирик саноат лойи-
ҳаси шакллантирилган. Булар ҳисо-
бига вилоят иқтисодиётига йилига 6,5 
триллион сўм, бюджетига 1,6 триллион 
сўм, экспортига 100 миллион доллар 
қўшилади, 2 мингта юқори даромадли 
иш ўринлари очилади. Жумладан, Бой-
сундаги қарийб 3 миллиард долларлик 
газ-кимё мажмуасида йилига 5 мил-
лиард куб метр газ тозаланиб, 6 трил-
лион сўмлик табиий газ ва олтингугурт 
ишлаб чиқарилади. Вилоятга йилига 
ўртача 120 миллион долларлик экспорт 
тушуми қўшилади. Геология қидирув 
ишлари кенгайтирилиб, яна 100 мил-
лиард куб метр газ захиралари очилади.

— Сурхондарёда жуда катта иқти-
содий салоҳият, ерости ва ерусти бой-
ликлари, мард, меҳнаткаш халқи бор. 
Ҳозирча бу салоҳиятнинг ярмидан ҳам 
фойдаланилмаяпти. Шароит яратиб, 
иш ўрни, инвестиция, экспорт ва тушум-
ни карра-карра ошириш лозим, — деди 
давлат раҳбари.

Шу боис, келгуси йили вилоятда 1,5 
миллиард доллар инвестиция олиб 
келиб, саноатда 12 триллион сўм маҳ-
сулот ишлаб чиқариш, экспортни 500 
миллион долларга етказиб, 100 мил-
лион доллар импортни қисқартириш 
вазифалари кўрсатиб ўтилди. 400 минг 
аҳолини банд қилиш вилоят ва туман 
ҳокимларининг асосий вазифаси бўли-
ши кераклиги айтилди.

Вилоятга инвестиция жалб қилиш ва 
саноатни ривожлантиришдаги энг катта 
захира — бу мавжуд конларни ишга со-
лиш экани таъкидланди.

Сариосиёда қўрғошин, рух, олтин 
ва оқ мармар, Бойсун ва Сариосиёда 
кўмир, Шерободда калий ўғити захира-
ларини ўзлаштириш бўйича мутасадди-

ларга тегишли топшириқлар берилди. 
Тоғли ҳудудларда геология-қидирув 
ишларини кенгайтириш вазифаси қў-
йилди.

Сурхондарё ўзининг табиий тупроқ- 
иқлим шароити билан эртаки маҳсулот-
ларни етиштиришда биринчи ўринда 
бўлиши мумкин. Лекин ҳосилдорлиги 
юқори уруғ ва кўчат билан таъминлашда 
муаммолар бор. Шу боис, Қишлоқ хўжа-
лиги вазирлигига 10 та туманда in vitro 
лабораторияларини ташкил қилиш топ-
ширилди.

Келгуси йилда дала четларида қу-
ритиш ва саралаш ускуналари ҳамда  
70 та кичик совиткичлар ўрнатилади. 
100 минг гектарда ихчам иссиқхоналар 
ташкил қилиб, барра пиёз, брокколи, 
розмарин, руккола, қизил райҳон, ялпиз 
каби экспортбоп экинлар етиштирилади.

Ангор, Жарқўрғон, Қумқўрғон, Олтин-
сойда 6 та сақлаш, қуритиш ва саралаш 
маркази, Термиз туманида Жанубий 
 Корея билан бирга 50 миллион дол-
ларлик логистика хаби ташкил этилиши 
белгиланди.

Ингичка толали ғўза 15 фоизгача кам 
сув талаб қилади ва эрта пишади. Шу 
боис, бундай ғўза навлари майдонини 
50 минг гектаргача кенгайтириш, уни 
қайта ишлашни 30 фоизга етказиш, мо-
лекуляр генетика ва селекция бўйича 
қўшма лойиҳа ва замонавий лаборато-
рия ташкил этишга топшириқ берилди.

Йиғилишда сув танқислиги муаммо-
сига ҳам алоҳида тўхталиб ўтилди. Сур-
хондарёда 80 фоиз ерлар насос орқали 
суғорилади. Сув таннархи 2 баробар 
қимматга тушяпти, йилига 20 миллион 
киловатт соат электр беҳуда сарфлан-
япти.

— “Сув текин эмас”, деган ғояни 
аҳолига чуқур сингдириш, уни маҳал-
ла  фаоллари, нуронийлар, зиёлилар 
ва кенг жамоатчилик билан бирга кун-
далик турмуш қоидасига айлантириш 
 лозим, — деди Президент.

Мутасаддиларга 47 та канални бе-
тонлаш бўйича икки йиллик дастур 
ишлаб чиқиш, сув йўқотилиши кўп бўл-
ган 6 тасини таъмирлаш бўйича топши-
риқ берилди.

Вилоятнинг туризм салоҳияти ҳам 
юқори. Бу ерда 600 дан зиёд маданий 
мерос ва туризм манзиллари бор. Ҳо-
зирда “Далварзинтепа” ёдгорлигида 
очиқ осмон музейини ташкил қилиш 
бўйича иш бошланган.

Буни давом эттириб, Бойсундаги 
“Бойбулоқ”, “Тешиктош” ва “Мачай” 
ғорлари, Узундара қалъасини ҳам 
шундай музейларга айлантириш ке-
раклиги таъкидланди. Шерободдаги 
“Хатак” ғори ва Зараутсой қоятошига 
хорижий олимлар экспедицияси жалб 
этилади. Сангардак каби яна 10 та 
маҳалла туризм қишлоғига айланти-
рилади.

“Омонхона” санаторияси таъмирла-
ниб, қуввати кенгайтирилади. Яна битта 
янги санаторий ҳам қурилади. Бойсун, 
Олтинсой, Сариосиё ва Шерободда 
дор йўли, меҳмонхона ва савдо хиз-
матларини ташкил қилиш бўйича 200 
миллион долларлик лойиҳалар амалга 
оширилади.

Йиғилишда ижтимоий масалаларга 
ҳам алоҳида эътибор қаратилди.

Касалликларнинг олдини олиш учун 
ҳар бир маҳалла ва дорихоналарда фи-
тобарлар ташкил қилиш, уй  шароитида 
қилинадиган машқлар дастури ва 
соғлом овқатланиш менюсини ишлаб 
чиқиш муҳимлиги таъкидланди.

“Бойсун”, “Шалола”, “Бойчечак”, 
“Булбули гўё” каби бадиий жамоалар-
нинг халқаро фестивалларда иштирок 
этишига кўмаклашиш, достон ва терма-
ларнинг “Олтин фонди” яратиш зарур-
лиги айтилди.

Сурхон ёшларини спортга жалб 
этишни кенгайтириш бўйича алоҳида 
қарор қабул қилиниши белгиланди.

Йиғилиш давомида вазирлар ва ҳо-
кимлар, зиёлилар, тадбиркорларнинг 
фикр ва таклифлари эшитилди.

Президент Шавкат Мирзиёев 
“Indenim Textile” кластерининг Термиз 
шаҳридаги тўқимачилик корхонаси 
фао лияти билан танишди.

Бу корхона 2019 йил ишга туширил-
ган бўлиб, унинг умумий қиймати 10 
миллион доллардан зиёд. Германия, 
Япония, Туркия ва Хитой каби давлат-

лардан келтирилган илғор технология 
ва ускуналар самарасида йилига 800 
турдаги 9 миллион дона кийим-кечак-
лар ишлаб чиқариш қуввати яратилган. 
Уларнинг бир қисми экспортга, асосий 
қисми ички бозорга — “Indenim” дўкон-
ларига етказиб берилмоқда.

Давлатимиз раҳбари корхонадаги 
иш жараёнини, маҳсулотларни кўздан 
кечирди.

— Юртимизда тўқимачилик хомаш-
ёси бор, маҳсулотлар сифати ҳам ях-
шиланиб боряпти. Фақат бизда дизайн 
мактаби йўқ. Ҳозир дунёда услублар 
тез ўзгаряпти. Кийим корхоналаримиз 
рақобатбардош бўлиши учун дизайн 
мактабини ривожлантириш керак, — 
деди Шавкат Мирзиёев.

Бу борада кадрлар тайёрлаш сифа-
тини ошириш, мутахассисларни Ита-
лия каби дизайн соҳаси тараққий этган 
мамлакатларга тажриба учун юбориш 
бўйича кўрсатма берилди. Шунингдек, 
бозорни ўрганиш ва прогнозлаштириш 
ҳамда тадбиркорларга кўмаклашиш за-
рурлиги таъкидланди.

Корхонада мономарказ ташкил этил-
ган, ишчилар аввал шу ерда ўқитилади. 
Бугунги кунда 800 нафар хотин-қизнинг 
бандлиги таъминланган.

“Indenim Textile” кластерининг пахта 
етиштириш ва қайта ишлаш, ип-калава 
тайёрлаш, кийим ишлаб чиқариш ҳамда 
сотиш занжири яратилган. Уларда жами 
9 минг нафардан ортиқ ходим меҳнат 
қилаётир.

Давлатимиз раҳбарига корхонанинг 
истиқболдаги режалари ҳақида маъ-
лумот берилди. Келгусида мато тўқиш 
ва бўяш, кийим-кечак ишлаб чиқариш 
ҳажми оширилади. Бунинг учун умумий 
55 миллион доллар инвестиция йўнал-
тирилади. Натижада яна 10 мингта янги 
иш ўрни яратилиши кутилмоқда.

Шу билан Президент Шавкат 
 Мирзиёевнинг Сурхондарё вилоятига 
ташрифи якунланди.

Зиёдулла ЖОНИБЕКОВ,
Икром АВВАЛБОЕВ,

Холмўмин МАМАТРАЙИМОВ,
ЎзА мухбирлари 

Аждодларимиз қудратининг рамзи бўлган муқаддас ватан 
туғи — давлат байроғи ҳақида алоҳида сўз юритамиз, 
тўлқинланиб шеърлар айтгимиз келади. Болаларимиз ҳам 
байроқ расмини чизишни яхши кўради. Ўзимиз ҳам мактаб 
давримизда байроқдаги ранглар, ой-юлдузлар нимани 
англатишини эринмай кўчириб ёзар ва ёд олардик. 



Кўзгу 2023 йил 18 ноябрь, 240-сон 3

конституция ва таълим

бугуннинг гапи

Абдурауф ҚОРЖОВОВ,
“Янги Ўзбекистон” мухбири

Сув омборида 2006 йилда “Тўпаланг” 
ГЭС ишга туширилган. Шундан буён бу 
ерда ҳар бири 15 мегаватт бўлган ик-
кита агрегат ишлаб тураркан, уларнинг 
ўртача йиллик электр энергияси ишлаб 
чиқариш кўрсаткичи — 63 миллион  
киловатт соатни ташкил этган. 2012-2016 
йилларда сув омборида қурилиш ишла-
ри олиб борилиб, унинг сиғими 260 мил-
лион куб метрдан 380 миллион куб метр-
га оширилган. 

Президентимиз топшириғига муво-
фиқ, 2017-2021 йилларда унинг сиғими 
500 миллион куб метрга етказилди. Ҳо-
зирги кунда тўғоннинг баландлиги 185 
метр, узунлиги 410 метр, устки қисмининг 
эни 10 метрдан иборатлиги ҳам мажмуа 
салоҳиятидан далолат беради.

— Давлатимиз раҳбари 2019 йилнинг 
баҳорида ушбу иншоотдаги модерниза-
ция жараёни билан танишар экан, стан-
цияда навбатдаги иккита янги гидроагре-
гатни қуриш юзасидан кўрсатма берган 
эди, — дейди “Тўпаланг гидроэлектр-
станцияси” унитар корхонаси раҳбари 
Асрор Улуғов. — Вазирлар Маҳкамаси-
нинг тегишли қарори билан ГЭСни мо-
дернизация қилиш инвестиция лойиҳаси 
ижроси бўйича ишлар 2020-2023 йиллар 
давомида олиб борилди. Унинг қиймати 
84,4 миллион АҚШ долларига тенг бў-
либ, шундан 46,1 миллион доллари ўз 

Шу боис, давлатимиз раҳбари таълим 
соҳасига, хусусан, устоз-мураббийлар-
нинг обрў-эътибори ва мақомини кўта-
риш, уларни ҳар тамонлама қўллаб-қув-
ватлашга алоҳида эътибор қаратиб 
келмоқда. 

Дарҳақиқат, Учинчи Ренессанс тўрт 
узвий халқа, яъни боғча, мактаб, олий 
таълим ва илм-фан соҳаларини ривож-
лантириш орқали амалга оширилиши 
янги Ўзбекистоннинг таълим модели си-
фатида қаралмоқда.  

Умуман олганда, таълим ҳар бир дав-
лат учун нафақат ахлоқий ёки мафкура-
вий жиҳатдан, балки биринчи навбатда, 
иқтисодий нуқтаи назардан муҳим аҳа-
миятга эга. Хусусан, ҳар бир давлатнинг 
узоқ йилларга мўлжалланган стратегик 
мақсадларига эришиш, ички меҳнат бо-
зорининг хусусиятларидан келиб чиқиб 
кадрлар сиёсатини юритиш ҳамда би-
лимли ёшларнинг мамлакатдан чиқиб 
кетишининг олдини олишга қаратилган 

маблағимиз, 38,3 миллион доллари дав-
лат кафолати остидаги кредитлар ҳисса-
сига тўғри келди.

Шу асосда ҳар бири 72,5 МВтдан 
иборат бўлган икки агрегатни ўрнатиш 
ишлари амалга оширилди. Шу йилнинг 
март ойидан улар фойдаланишга топ-
ширилиб, қўшимча 145 мегаватт “яшил” 
энергия ишлаб чиқарила бошланди. Шу 
тариқа ГЭСнинг умумий қуввати 175 
МВтга чиқди ҳамда ўртача йиллик ишлаб 
чиқариш имконияти эса, 467 миллион 
кВт-соатни ташкил этди.

Таъкидлаш жоизки, “Тўпаланг” ГЭСни 
модернизация қилиш лойиҳаси доираси-
да бошқарув тўлиқ автоматлаштирилди 
ва инсон омилисиз ишлайдиган “ақлли” 
тизим жорий этилди. 

Президентимиз шу йил 16 ноябрь 
куни мазкур станциядаги модерниза-
ция ишларини кўздан кечирар экан, бу 
ишларни кенгайтириш, ҳар бир сой, им-
конияти бор ҳар бир маҳаллада микро 
ГЭСлар барпо этиш мумкинлигини таъ-
кидлади.

Маълумки, гидротурбиналар тез оқим 
туфайли қувват ҳосил қилади. Сув қан-
ча тез оқса, шунча кўп электр қувватини 
ишлаб чиқаради, қурилиш жараёнида 
ва фойдаланиш даврида табиий ланд-
шафт ва атроф-муҳитни бузмайди. Сув 
сифатига салбий таъсир кўрсатмайди, 
асл табиий хусусиятини йўқотмайди. Их-
чам ГЭСлар ҳар жиҳатдан фойдали ва 
нисбатан арзон электр энергияси ишлаб 
чиқаришда қўл келади.

Сариосиёда қурилган гидроиншоот-
ларнинг яна бир ўзига хос томони шун-
даки, бир сув оқими орқали кўп марта 
“яшил” энергия ҳосил қилиняпти. Бунинг 
учун дарё суви махсус босим остида, 
аввало, “Тўпаланг” ГЭСига йўлланяпти. 
Ундан кейин эса, бундан икки ярим йил 
олдин иш бошлаган, бири биридан унча 
узоқ бўлмаган “Зарчоб-1” ва “Зарчоб-2” 
гидроэлектр станцияларидаги агрегат-
ларни айлантиради. 

“Зарчоб-1” ГЭСнинг қуввати 37,4  МВтга 
тенг бўлиб, йилига 100 мил лион кВт-соат, 
ундан сал пастроқда барпо этилган иккин-
чи станция 38,2 МВт қуввати ҳосил қилга-
ни ҳолда, 12 ойда 101 миллион  кВт-соат 
электр энергияси ишлаб чиқаради. Улар-
ни қуришда ХХР компанияси хорижий 
ҳамкор сифатида иштирок этди.

— Натижада “Тўпаланг” ГЭС ҳамда 
унинг қуйи қисмида жойлашган, 
 “Зарчоб-1” ва “Зарчоб-2” ГЭСлари билан 
амалдаги мавжуд қувватлар 251 МВтга, 
ўртача йиллик ишлаб чиқариш қуввати 
667 миллион кВт-соатга етди, — дей-
ди Асрор Улуғов. — Бунинг ҳисобига, 
қўшимча равишда 220 мингдан ортиқ 
хонадонни ёки қарийб 890 минг аҳоли-
ни электр энергияси билан таъминлаш 
ҳамда йилига 180 миллион куб метр та-
биий газни иқтисод қилишга эришилди. 

Тўпаланг дарёсида қурилган ва қу-
рилиши режалаштирилган ГЭСлар ўз-
ларининг турига кўра ҳам ўзига хослик-
ка эга. Масалан, “Тўпаланг” ГЭС юқори 
босимда ишлаши учун мўлжалланган 
тўғон олди қувватлар туркумига кирса, 
 “Зарчоб-1”, “Зарчоб-2” станциялари очиқ 
ва босимсиз, ёпиқ деривацион турда-
ги иншоотлар турига мансуб. Дастлаб-
ки лойиҳаларга кўра, юқори “Тўпаланг”  
ГЭСларининг ёпиқ босимли деривацион 
турда қурилиши мўлжалланяпти. 

Лекин бу кўрсаткичлар дарёнинг гидро-
энергия салоҳиятидан тўлиқ фойдаланил-
япти дегани эмас. Чунки, яна қўшимча 
қувватлар қуриш имкони мавжуд. Шу боис, 
дарёнинг қуйи қисмида яна бир кичик ГЭС 
— “Зарчоб-3” лойиҳалаштирилди. Давла-

тимиз раҳбарининг ташрифи чоғида унинг 
қурилишига тамал тоши қўйилди. 

Бундан ташқари, дарёнинг юқори 
қисмида истиқболли лойиҳалар асоси-
да 2026-2030 йиллар давомида умумий 
қуввати 264 МВт, ўртача йиллик электр 
энергияси ишлаб чиқариш қуввати 1071 
миллион/кВт-соатга тенг бўлган 20 та 
ГЭС каскадини босқичма-босқич қуриш 
режалаштирилган.

Шунингдек, Президентимизнинг 2022 
йил 9 сентябрдаги “Энергия тежовчи тех-
нологияларни жорий қилиш ва кичик қув-
ватли қайта тикланувчи энергия манба-
ларини ривожлантириш бўйича қўшимча 
чора-тадбирлар тўғрисида”ги фармонига 
асосан, Сурхондарё вилоятида 2023- 
2026 йилларда умумий қуввати 5,3 МВт, 
ўртача йиллик ишлаб чиқариш қуввати 
19,2 миллион/кВт-соатга тенг бўлган 
жами 18 та микро ГЭС лойиҳасини амал-
га ошириш белгиланган. 

Бугунги кунда жамият томонидан ви-
лоятда умумий қуввати 7,3 МВт, ўртача 
йиллик ишлаб чиқариш қуввати 36,6 мил-
лион кВт-соат бўлган жами 5 та микро ва 
кичик ГЭС лойиҳалари амалга оширил-
моқда. Жумладан, жорий йил якунига 
қадар умумий қуввати 1,3 МВт бўлган Қи-
зириқ туманида “Исфара” микро ГЭС-1,  
“Исфара” микро ГЭС-3 ва Қумқўрғон ту-
манида кичик ГЭС лойиҳалари ишга ту-
ширилади. 

Умумий қуввати 6,0 МВт бўлган 
“Зарчоб-1А” ва “Зарчоб-2А” кичик 
ГЭС лойи ҳалари доирасида қурилиш 
ишлари олиб борилмоқда. Ушбу лойи-
ҳалар 2024 йилнинг биринчи ярим 
йиллик якуни билан фойдаланиш-
га топширилади. Оддий тил билан 

 айтганда, бир оқим бўйича  юқоридан 
пастга ҳаракатланиб келаётган сув 
сарфидан қайта-қайта унумли фойда-
ланган ҳолда экологик тоза энергия 
ҳосил қилинади.

Соҳа мутахассисларининг хулосаси-
га кўра, “Тўпаланг” сув омборидаги сув 
манбаси экологик тоза, ичишга яроқли 
ҳамда таркибий жиҳатдан инсон организ-
ми учун қатор фойдали минерал хосса-
ларга бой экан. Ундаги сувнинг қаттиқлик 
даражаси 4 фоизни ташкил этиши ҳам 
инсон соғлиғига фойдали ҳисобланади. 
ГЭСлар агрегатини айлантирган сувлар 
ҳам табиий жиҳатдан тозалигини йўқот-
майди.

Бу хусусиятлар, ўз навбатида, Сур-
хондарё вилояти аҳолиси учун муҳим 
бўлган яна бир ўта йирик ижтимоий ло-
йиҳани татбиқ этиш имконини беряпти. 
Бинобарин, воҳада фойдаланилади-
ган сув ресурсларининг умумий ҳажми 

 йилига 4 триллион 270 миллиард куб 
метрни ташкил қилади. Бунда асосий 
кўрсаткичлар Амударё, Сурхондарё 
дарёлари ҳамда Тўпаланг сув омбори 
ҳиссасига тўғри келади

— Президентимиз 2021 йилда Тер-
мизда бўлиб ўтган йиғилишда “Тўпаланг” 
сув омбори улкан ва тоза манба эканини 
таъкидлаб, уни аҳолига етказиш бўйича 
лойиҳа тайёрлаш вазифасини қўйган 
эди. Ана шу топшириқ ва имзоланган 
қарорга мувофиқ, айни кунларда вилоят-
нинг 11 та туманида амалий ишлар олиб 
бориляпти, — дейди “Ўзбекгидроэнерго” 
АЖ бошқаруви раиси Абдуғани Санги-
нов. — Бу жуда мураккаб лойиҳа бўлиб, 
даставвал, “Тўпаланг” сув омборининг 
қуйи қисмида босимни сўндириш,  сувни 

тозалаш ва тарқатиш иншоотларини 
 қуришга тўғри келяпти. Шундан сўнг сув 
аввал асосий иншоотга қуйилади, ке-
йин эса магистрал қувурга узатилади. 
Яъни сув омборидан туманлардаги сув 
тақсимлаш тармоқларигача жами 361 
километр узунликдаги қувур тортилади. 
Бунинг натижасида Сариосиё, Денов, 
Шўрчи, Қумқўрғон, Жарқўрғон, Банди-
хон, Қизириқ, Шеробод, Ангор, Музработ, 
Термиз туманлари ва Термиз шаҳридаги 
жами 2 миллионга яқин аҳолининг сув 
таъминоти яхшиланади. 

Бундан кўзланган асосий мақсад — 
аҳолини сифатли ичимлик сув билан 
таъминлаш, коммунал турмуш шароит-
ларини янада яхшилаш, туман марказла-
ри ва қишлоқлар аҳолиси саломатлигини 
мустаҳкамлашдан иборат. Уни ўз вақти-
да ва сифатли бажаришда бош лойиҳа-
чи “Гидропроект” АЖ билан Туркиянинг 
етакчи “ART Environmental Technologies 

LTD” компанияси ўзаро ҳамкорлик қил-
моқда. 

Айни пайтда “Тўпаланг” сув омбори-
дан вилоят ҳудудларига ичимлик сув ет-
казиб бериш бўйича ишлар қизғин давом 
этяпти. Сув қувурларини тортиш учун 
маҳаллий ва хорижлик мутахассислар 
жалб этилган. Биринчи босқичда унинг 
уланиш нуқтаси аниқланиб, асосий сув 
қувурининг тақсимот тугунлари билан 
уйғунлашган режаси ишлаб чиқилди. 
Кўрилаётган чора-тадбирлар аҳолининг 
истиқболдаги ўсишини ҳисобга олган 
ҳолда амалга ошириляпти.

— Яқин истиқболнинг 20 йиллик таҳ-
лилий прогнозларига кўра, Сурхондарё 
вилоятининг аҳолиси доимий равишда 
кўпайиб, ичимлик сувга бўлган эҳтиёж 
ҳам муттасил ортиб боради, — дейди 
Абдуғани Сангинов. — Бу борада вило-
ятнинг ҳар бир тумани бўйича таҳлилий 
ҳисоб-китоблар тайёрланган. Мисол 
учун, ҳозирда Ангор тумани аҳолиси 134 
мингдан кўпроқ бўлса, 2040 йилга бориб, 
қарийб 163 мингга етиши кутилмоқда. Бу 
эса ана шу муддатда ичимлик сувга бўл-
ган талаб 960,3 куб метр секундни таш-
кил этишидан далолат беради. 

Умумлаштирадиган бўлсак, лойиҳа-
дан ўрин олган туман ва шаҳарлар аҳо-
лиси 2040 йилга келиб, 2 миллион 415 
минг 804 кишини ташкил қилади. Ичим-
лик сув истеъмоли ҳажми эса ўртача 
14.08016 куб/метр секундга ортади. 

Бу эса, амалга ошираётган лойиҳа-
нинг Сурхондарё вилояти аҳолисининг 
ичимлик сувга бўлган эҳтиёжини таъ-
минлашда нақадар муҳим аҳамиятга 
эга эканини кўрсатади. Унинг якунида 
11 мингдан ортиқ хонадонда яшовчи 44 
мингдан зиёд аҳолини илк марта ичим-
лик сув билан таъминлаш имконияти 
юзага келади. 18 минг 805 хонадонда 
яшаётган 75 мингдан зиёд кишининг бу 
борадаги таъминоти тубдан яхшилана-
ди. Натижада вилоят аҳолисини мар-
казлашган тоза ичимлик сув билан таъ-
минланиш даражаси 70 фоиздан ошади. 
Қолаверса, 945 та хонадон ёки 4 мингга 
яқин аҳолининг оқова сув қувури тизими-
га уланишига имкон яратилади.

Айни пайтга қадар 147 километр узун-
ликда қувур тортиб бўлинди. Сув тоза-
лаш, босимни камайтириш ва 5 та сув 
йиғиш иншооти барпо этилди.

Куни кеча Сариосиё тумани “Боғистон” 
маҳалласида ушбу лойиҳанинг бирин-
чи босқичини ишга тушириш маросими 
бўлди. Президентимиз Шавкат Мирзиёев 
рамзий тугмани босди. Ичимлик сувнинг 
Сариосиё, Денов, Шўрчи ва Қумқўрғон 
туманларига етиб боришига йўл очилди. 
Лойиҳанинг навбатдаги босқичида мар-
казлашган ичимлик сув билан таъминла-
ниш даражаси 90 фоизга етади. Бу бора-
даги хайрли ишлар 2024 йилда ниҳоясига 
етказилиши режалаштирилган.

“ЯШИЛ” ЛОЙИ¥АЛАР ВА
ЯНГИ ИМКОНИЯТЛАР

интеллектуал хавфсизликни таъминлаш 
мақсадида таълим сифатини ҳам янги 
босқичга чиқаришни Авлоний таъбири 
билан айтганда, ҳаёт-мамот масаласи, 
деб баҳоласак муболаға бўлмайди.

2023 йил 30 апрелда референдум 
орқали қабул қилинган янги таҳрирдаги  
Ўзбекистон Республикаси Конституция-
сида ҳам фуқароларнинг таълим олиш 
ҳуқуқини эътироф этувчи муҳим норма 
ва қоидалар таълим тизимини давр ва 
халқ талаби асосида янги сифат босқи-
чига олиб чиқишга қаратилган. Хусусан, 
Конституциямизнинг 50-моддасида дав-
лат узлуксиз таълим тизими, унинг ҳар 
хил тур ва шакллари, давлат ва нодав-
лат таълим ташкилотлари ривожлани-
шини таъминлайди, деган норманинг 
белгиланиши давлатнинг бу соҳадаги 
катта мажбуриятларидан бири сифатида 
акс этди, деб айтиш мумкин. 

Давлатимиз раҳбари “таълим ва 
тарбияда танаффус бўлмайди”, деб 
таъкидлаганидек, таълимнинг ҳар бир 
босқичида етарли қамров даражасини 
таъминлаш, таълим ташкилотларининг 
моддий-техник базасини мустаҳкамлаш, 
уни давом эттиришга шарт-шароит яра-
тиш аниқ ишлар амалга оширилишини 
талаб этади. Мамлакатимиз аҳолисининг 
60 фоизи ёшлар эканини инобатга олсак, 
бу борада бизда улкан салоҳият борли-
гига амин бўламиз.

Шунингдек, Президентимизнинг 
“2022-2026 йилларга мўлжалланган 
Янги Ўзбекистоннинг тараққиёт страте-

гияси тўғрисида”ги фармони билан тас-
диқланган Тараққиёт стратегиясидаги 
узлуксиз таълим, илм-фан соҳаларига 
оид 37-51-мақсадлари ҳам муҳим дас-
турий асос бўлди. Бугунги кунга қадар 
давлатнинг ушбу мажбуриятлари ҳамда 
Тараққиёт стратегиясидаги ривожланиш 
мақсадларига мувофиқ бир қатор муҳим 
амалий ишлар, тегишли чора-тадбирлар 
амалга оширилганини айтиш лозим. 

Алоҳида қайд этиш керакки,  
5 та устувор йўналиш бўйича 100 та 
муҳим мақсадни ўз ичига қамраб олган 

 “Ўзбекистон — 2030” стратегиясида ҳам, 
биринчи навбатда, Янги Ўзбекистоннинг 
тамал тоши ҳисобланган таълимни қўл-
лаб-қувватлашга алоҳида эътибор қара-
тилган. Хусусан, мактабгача, умумий ўрта, 
профессионал ва олий таълим муассаса-
ларини янада ривожлантириш, айниқса, 
барча йўналишларда инновацион фао-
лиятни кенг жорий этиш, илмий тадқиқот-
ларни ҳар томонлама қўллаб-қувватлаш-
га қаратилган мақсад-вазифалар ҳамда 
уларнинг амалдаги ижросини таъмин-
лаш бўйича аниқ марралар белгиланди. 
 Пировард мақсад ҳар бир инсонга ўз са-
лоҳиятини рўёбга чиқариш учун муносиб 
 шароит яратиш ҳисобланади. 

Аниқ рақамларга таянадиган бўлсак, 
олиб борилаётган ислоҳотлар самара-
си ўлароқ, кейинги 7 йилда болалар-
нинг мактабгача таълим билан қамро-
ви 27 фоиздан 72 фоизга етди. Мазкур 
саъй-ҳаракатлар “Ўзбекистон — 2030” 

стратегиясининг тегишли мақсад ва кўр-
саткичларида ҳам акс этган. Унга муво-
фиқ, мактабгача таълим тизимини янги 
босқичга олиб чиқиш ҳамда қамров да-
ражасини кенгайтириш кўзда тутилган.  

Узлуксиз таълимнинг мактабгача 
таълимдан бошланиб, олий таълим ва 
ундан кейинги таълим, илм-фан билан 
бутун ҳаёт давомида (Lifelong Learning) 
олиб борилишидан келиб чиқадиган 
бўлсак, ислоҳотларнинг айнан мактаб-
гача таълим тизимидан бошлангани ҳар 
жиҳатдан тўғри. 

Инсон капиталини 
ривожлантириш гарови
Ислоҳотлар самараси ўлароқ, мак-

табларимизда таълим сифати, ўқувчи-
лар учун яратилган шарт-шароитлар, 
болаларни мактабга қамров даражаси 
ортди. Қорақалпоғистон Республикаси 
ва  Хоразм вилоятларидаги мактаб ўқув-
чилари учун бепул овқатланиш тизими 
босқичма-босқич қолган вилоятларда 
ҳам ташкил этилмоқда. 

Алоҳида қайд этиш керакки, таълим 
тизими ривожланган давлатлар, хусусан, 
Финляндия тажрибаси асосида, хорижий 
мутахассислар иштирокидаги 4К модели 
(коллаборация, коммуникативлик, креа-
тивлик, критиклик (танқидий  таҳлил)га  
асосланган янги авлод  дарсликлари 
яратилди. Ушбу ислоҳотлар Учинчи 
 Ренессанс иккинчи ҳалқасининг мустаҳкам 
пойдевори бўлиб хизмат қилади. 

Шунингдек, узлуксиз таълимнинг 
яна бир муҳим босқичи — ўрта махсус, 
касб-ҳунар таълим тизими ёшларнинг 
касб-корга эга бўлишида, ўзларининг 
ноёб қирралари юзага чиқишида муҳим 
роль ўйнамоқда. Бошланғич (касб-ҳунар 
мактаблари), ўрта (коллежлар) ҳамда 
ўрта махсус (техникумлар) босқичлардан 

иборат бўлган профессионал таълим 
олувчиларнинг ўзи танлаган касбга ва 
мутахассисликка эга бўлишини таъмин-
лайди. Бу эса мактаб таълими ва олий 
таълим ўртасида кўприк бўлиш билан 
бирга шахснинг ҳаётда ўз йўлини топи-
шига хизмат қилади. 

Узлуксиз таълимни олий таълимсиз 
тасаввур қилиш қийин. Ҳақиқатан, қи-
линган ишлар узоқни ўйлаган ҳолда аниқ 
мақсадга йўналтирилгани билан эъти-
борга лойиқ. Тараққиёт стратегиямизда 
белгиланган ишларнинг аксар қисмини 
амалга оширишга эришилгани ҳам қу-
вонарли ҳолат. Хусусан, олий таълим 
билан қамров даражаси ўтган йилларга 
қараганда, сезиларли даражада ортиб, 
42 фоизга етди. 

Бинобарин, олий таълим билан 
қамров даражаси ортишига давлатнинг 
нафақат давлат таълим муассасаларига, 
шунингдек, нодавлат таълим муассаса-
ларининг фаолиятига ҳам кўмаклашуви 
орқали эришилди, деб айтиш мумкин. 

Хулоса қилиб айтадиган бўлсак, янги 
таҳрирдаги Конституциямизда акс этган 
давлат узлуксиз таълим тизими, унинг 
ҳар хил турлари ва шакллари, давлат 
ва нодавлат таълим ташкилотлари ри-
вожланишини таъминлаши тўғрисидаги 
норма мамлакатимизда олиб борила-
ётган сиёсатга мослиги, давлат келажа-
ги бўлган ёшларнинг таълим ва тарбия 
олишида, касб-корга эга бўлишида, жа-
миятда ўз ўрнини топишида ғоят муҳим 
норма сифатида белгилангани билан 
алоҳида эътирофга муносибдир. Давла-
тимиз томонидан мазкур соҳада амалга 
оширилаётган ислоҳотлар “инсон қадри” 
тамойили асосида олиб борилаётга-
ни эса навқирон авлоднинг замонавий 
талаб лар асосида билим олиб, ҳаётга 
дадил қадамлар билан кириб келишида 
ва эртанги кунимизнинг таянчига айлани-
шида муҳим омил бўлади.

ИСЛО²ОТЛАРНИНГ МУ²ИМ ГЕНЕРАТОРИ
Абдулла Авлоний “Туркий Гулистон ёхуд ахлоқ” асарида 
“Фикрнинг қуввати, зийнати, кенглиги муаллим тарбиясига 
боғлиқдир” дейди. Дарҳақиқат, таълим тараққиётнинг тамал 
тоши, давлатни давлат, миллатни миллат қиладиган ҳамда 
инсон капиталини шакллантирадиган асосий омилдир. 
Халқона айтсак, сифатли таълимни таъминлаш билангина 
бошқа барча соҳаларни ривожлантириш мумкин.

Ихтиёр БЕКОВ,
юридик фанлар доктори, 
профессор

Тўпаланг” сув омбори 
Сурхондарё вилоятининг 
117 минг гектар ер   
майдонига, яъни 
Сариосиё, Узун, Денов, 
Олтинсой, Шўрчи, 
Бандихон туманларидаги 
экинзорларга обиҳаёт 
етказиб беради, унинг қуйи 
қисмидаги ГЭСлар жанубий 
ҳудудларни электр қуввати 
билан таъминлайди. Асосий 
сув манбаи тоғликлардаги 
қор ва музликлар 
ҳисобланади.

Кейинги йилларда Президентимиз 
ташаббуси билан яқин ва олис ҳудуд-
ларда йўл ва йўлаклар қуриш, таъмир-
лаш, аҳоли кундалик ҳаёт тарзи учун 
зарур шарт-шароитлар яратиб беришга 
эътибор ошди. Эндиликда кўплаб тор 
ва нотекис йўллар кенг ва равон кўча-
ларга айланди. Йўл бўйларига ҳамоҳанг 
қурилаётган савдо ва хизмат кўрсатиш 
иншоот лари ҳудудлар меъморий қиёфа-
сини ўзгартириш, қўшимча иш ўринлари  
яратиш, янги ташаббусларни қўллаб-қув-
ватлаш имкониятини беряпти.

“Фарғона минтақавий йўлларга буюрт-
мачи хизмати” давлат унитар корхонаси 
автомобиль йўлларини қуриш, рекон-
струкция қилиш, таъмирлаш ва фойда-
ланишга топшириш, аҳоли ва транспорт 
ҳаракати иштирокчилари учун қулайлик-
лар яратиш, йўл-транспорт ҳодисалари 
билан боғлиқ кўнгилсизликларнинг олди-
ни олишга алоҳида эътибор қаратмоқда. 

Ушбу даврда биржада 523,6 мил лион 
долларлик ташқи савдо битимлари ту-
зилди ва бу ўтган йилнинг январь-сен-
тябрь ойларига нисбатан 58 фоизга кўп 
демак. 

Биржанинг асосий товар сегментла-
рида барқарор ҳолат шаклланган. Хусу-
сан, 2023 йилнинг 9 ойида техник олтин-
гугуртнинг ўртача нархи унинг максимал 
даражасига нисбатан қарийб 3 марота-
ба, кўмир, пахта ёғи, пахта чигити ва кар-
бамид — 31 фоизга, суюлтирилган газ — 
23, омихта ем — 20, полипропилен — 15, 
пахта толаси ва ун — 14, полиэтилен — 
12, шакар — 11 ва аммиакли селитра — 
10 фоизга пасайди.

Биржадаги донимиз — 
дастурхондаги нонимиз
Фермерлар кундалик фаолиятига бир-

жа, брокер, трейдер, деган сўзлар кириб 
келганига ҳали бир ярим йил бўлгани йўқ. 
Президентимизнинг 2022 йил 28 майдаги 
“Ғаллани етиштириш ва сотишда бозор 
тамойилини жорий этишнинг қўшимча 
чора-тадбирлари тўғрисида”ги қарорига 
мувофиқ, ўтган йил 1 июлдан буғдой-
нинг Ўзбекистон Республика товар-хом-
ашё биржасида очиқ савдолар орқали 
сотилиши белгиланганидан кейин улар 

моҳиятини наинки билиш, балки эркин 
бозорнинг мазкур восита ва касбларидан 
фойдаланган ҳолда, ишлай олиш зарур 
эҳтиёжга айланди.

Хусусан, брокер мижоз ҳамда биржа 
ўртасида воситачи сифатида фаолият 
юритади, харидор номидан битимларни 
амалга оширади. Бутун дунёдаги товар, 
акция, валюта борки, ҳаммасининг нар-
хи улар таклифи билан шаклланади, 
олди-сотдиси ҳам шулар орқали амалга 
оширилади.

— Хабардор бўлиш яхши, лекин уни 
кундалик фаолиятда амалда қўллаш-
нинг ўзига хос талаблари бор, — дейди 
“ЎзРТХБ” АЖ матбуот хизмати раҳбари 
Ҳикматулло Тиллабоев. — Шунинг учун 
туманларда буғдойнинг биржа орқа-
ли самарали сотилишини йўлга қўйиш 
мақсадида ўтган йили 10 мингдан зиёд 
фермерлар ўқитилди ҳамда биржада 
рўйхатдан ўтказилиб, брокерларга би-
риктирилди. 

Буғдой бўйича биржа савдолари ҳар 
бир туманда жойлашган савдо майдон-
чалари орқали амалга оширилмоқда. Бу-
гунги кунда ушбу жараёнга 200 дан зиёд 
шундай майдонча ва 3 мингдан зиёд 
трейдерлар жалб этилган.

Бир сўз билан айтганда, ғалла маҳ-
сулотларининг очиқ биржа савдолари 
орқали сотилиши учун Республика то-
вар-хомашё биржасида барча зарур 
шароитлар яратилган. Вазирлар Маҳка-
масининг 2023 йил 3 июндаги қарорига 
мувофиқ, жорий йил 3 июлдан бошлаб 
2023 йил буғдой ҳосилидан вақтинчалик 
сақлашга топширилган 3-синф буғдой 
очиқ биржа савдолари орқали сотилиши 
йўлга қўйилди. Нима учун 3-синф буғдой 
асосий мезон сифатида танланган?

Мутахассисларнинг фикрича, фермер 
хўжалиги билан дон қабул қилиш кор-
хонаси ўртасида тузилган контрактация 
шартномасига асосан, топширилаётган 
буғдой дони давлат андозасида кўрса-
тилган чекланган меъёрга асосан, нам-
лиги 17 фоиздан, ифлослик аралашмаси 
5 фоиздан, дон аралашмаси 15 фоиздан 
юқори, натура оғирлиги 710 г/л дан паст 
бўлмаслиги белгиланган. Бу 3-синф ва 
ундан юқори даражадаги буғдой ана шу 
талабга жавоб беради, дегани.

Энди кейинги пайтда савдода ўз 
ифодасини топаётган рақамларга эъти-
бор қаратсак. Сентябрь ва октябрь ой-
ларида кузатилган локал кўринишдаги 
тебраниш ларга қарамай, биржанинг буғ-
дой ва ун бозорларида ҳам барқарорлик 
сақланмоқда. Мисол учун, 19 сентябрдан 

31 октябргача бўлган даврда буғдойнинг 
биржада шаклланган ўртача нархи маҳ-
сулотнинг бир тоннаси учун 3 миллион 
1 минг сўмдан 2 миллион 846 минг 900 
сўмгача, уннинг нархи эса 4 миллион 522 
минг 100 сўмдан 4 миллион 19 минг 500 
сўмгача пасайди.

Ўтказилаётган биржа савдолари да-
вомида буғдой ва ун учун биржа нархла-
ри талаб ва таклиф асосида шаклланиб, 
тузилган битимлар доирасидаги барча 
тўловларнинг амалга оширилиши бир-
жанинг ҳисоб-китоб клиринг палатаси 
орқали кафолатланган.

Буғдойнинг бозор механизмлари асо-
сида сотилиши ҳисобига маҳаллий клас-
тер, фермер ва деҳқон хўжаликлари то-
монидан қўшимча 21 миллиард сўмлик 
даромад олинди.

янгилик ва ўзгаришлар 
2023 йилнинг уч чораги давомида 

биржанинг давлат харидлари бўйича 
xarid.uzex.uz электрон савдо тизимида 
тузилган битимларнинг умумий ҳажми 
2022 йилнинг мос даврига нисбатан 23 
фоиз ошган ва 30,4 триллион сўмга ет-
ган. Бунда бюджет ва корпоратив бу-
юртмачилар маблағларининг тежалиши 
35,4 фоиз ўсиб, 5,2 триллион сўмга тенг 
бўлди.

— Биржанинг etender.uzex.uz  савдо 
тизимида давлат харидлари субъект-
лари ўртасида аффилланганлик ва 
манфаатлар тўқнашуви ҳолатларини 
электрон шаклда аниқлаш тартиби жо-
рий этилди, — дейди “ЎзРТХБ” АЖ бош-
қарма бошлиғи Мансуржон  Тўйчиев. —  

Шунингдек, бюджет буюртмачилари 
тўғридан-тўғри тузиладиган шартнома-
лар бўйича амалга оширилган тўлов-
лар тўғрисида маълумотлардан эркин 
фойдаланиш имкониятига эга бўлди.

Айни пайтда Республика товар-хом-
ашё биржаси Иқтисодиёт ва молия 
вазирлиги билан ҳамкорликда давлат 
харидлари иштирокчиларининг рей-
тингини ишлаб чиқмоқда. Мазкур янги 
хизмат турининг жорий этилиши дав-
лат харидлари бўйича буюртмачиларга 

сифатсиз товарларни етказиб бериш 
билан боғлиқ муаммоларни бартараф 
этишга ҳам хизмат қилади.

Биржанинг авторақамларни сотиш 
бўйича электрон савдо тизимида ҳам ян-
гиликлар жорий этилмоқда. Хусусан, Ва-
зирлар Маҳкамасининг тегишли қарори-
га мувофиқ, 2023 йил 1 июлдан бошлаб 
Республика товар-хомашё биржасининг 
avtoraqam.uzex.uz электрон савдо тизи-
ми орқали сотиладиган авторақамлар-
нинг бошланғич нархларига ўзгартири-
шлар киритилди.

Бундан ташқари, онлайн-аукционда 
харид қилинган авторақамларни расмий-
лаштириш муддати 10 кундан 30 кунгача 
узайтирилди. Унда сотилмасдан қолган 
авторақамлар кейинги 5 кун давомида 
биржанинг электрон савдо тизимига ав-
томатик тарзда такроран қўйилади.

Бир тоннаси 304 миллион 
750 минг сўм

Ўтган асрнинг олтмишинчи йилларига 
қадар дунё қитъалари ичидаги сув ҳав-
залари орасида Орол денгизи катталиги 
жиҳатидан тўртинчи ўринни эгаллаган. 
Шундан кейин қуйиладиган манба тобо-
ра камайиши туфайли майдони 8, сув 
ҳажми 13 баробар қисқарди, 90-йиллар-
га келиб, кичик ва катта Оролга бўлинди. 
Олим ва мутахассисларнинг фикрича, 
ҳозирги кунда сувнинг минералланиш 
даражаси литрига 150 граммдан ҳам ор-
тиб кетган. Орол эндиликда жаҳоннинг 
энг йирик шўр сув ҳавзаси саналади.

Бир пайтлар бу ерда балиқнинг 60 
дан зиёд тури учрагани, уларнинг 40 дан 
ортиқ тури овлангани тарихий воқеликка 
айланган бўлса, эндиликда унинг сувида 
фақат битта жонзот — артемия яшаяпти. 
У мутацияга учрамай, 100 миллион йил-
лардан буён ўзгаришсиз яшаб келаётган 
оддий организм ҳисобланади. Унинг ту-
хуми — цистаси икки юз даража совуқда 
ҳам, ўн минг йиллаб заҳарли моддалар 
билан тўйинган жойда қолиб кетган тақ-
дирда ҳам яшашига имкон туғилиши би-
лан худди ҳеч нарсани кўрмагандай жон-
ланиб кетаверади.

Дунё тажрибасида артемия циста-
лари асосида олинган маҳсулотлар  
5 та соҳада, яъни аквамаданият саноати, 
қиш лоқ хўжалиги, фармацевтика, тиб-
биёт ва косметологияда кенг қўлланила-
ди. Жумладан, у эндокрин ва қон томири 
тизими касалликларининг олдини олиш, 
озиқланишда биологик фаол қўшимча 
сифатида, шунингдек, нуклеин кисло-
таси, йод манбаси, канцерегон касал-
ликларни даволашда саратонга қарши 
дори сифатида фойдаланилади.

2023 йил 17 октябрдан Республика то-
вар-хомашё биржасининг савдоларида 
мазкур ноёб — артемия цистаси қўйила 
бошланди. Унинг сотувчиси сифатида 
“Aral Artemiya Sanaat” МЧЖ иштирок эт-
моқда. 

Ҳозирги пайтда артемия цистасини 
ички биржа савдолари учун шартнома 
очилган. Унга мувофиқ, маҳсулот бир 

Фарғона вилоятида 15 минг 919 ки-
лометр ички йўллар мавжуд. Кейинги 
икки йилда барча дастурлар асосида 
жами 2915,8 километр узунликда ички 
хўжалик йўллари таъмирланди. Биргина 
“Обод қишлоқ” ва “Обод маҳалла” дас-
турлари ижроси доирасида вилоятдаги 
261 та маҳалла фуқаролар йиғини ҳуду-
дида 85 километр йўлга цемент-бетон, 
218 километрга асфальт ва 228 кило-
метрга шағал ётқизилди. Бу ишлар учун 
Республика бюджети ҳисобидан 167,6 
миллиард сўм миқдорида маблағ сарф-
ланди.

— Вилоят ички йўлларини таъмир-
лаш дастурига мувофиқ, 701,6 километр 
узунликдаги ички йўлларда таъмирлаш 
ишлари амалга оширилган, — дейди 
“Фарғона минтақавий йўлларга буюрт-
мачи хизмати” давлат унитар корхона-
си раҳбари Ойбек Назиров. — Бундан 
ташқари, йўл қуриш ва таъмирлаш билан 

боғлиқ иш ҳажмини ошириш ва сифати-
ни яхшилашда ташаббускор фуқаролар 
томонидан таклиф этилаётган лойиҳа-
ларни қўллаб-қувватлашга бўлган эъти-
бор ошди. Ўтган йилнинг ўзида “Ташаб-
бусли бюджет”нинг иккинчи босқич 
дастури асосида вилоятимиз туман ва 
шаҳарлари ҳудудидаги 224,2 километр 
йўлни асфальтлаш учун 83,2 миллиард 
сўм миқдорида маблағ йўналтирилган. 
Жорий йилнинг шу кунига қадар эса, 
барча йўналишлар бўйича 1865,4 кило-
метр йўлларда таъмирлаш ишлари тўлиқ 
якунланди.

Ички йўллар аҳолининг турмуш ша-
роитини яхшилашда энг муҳим ва зарур 
манба ҳисобланади. Вилоятда таъмир-
талаб ички хўжалик йўлларини 2026 
йилга қадар белгиланган дастурлар асо-
сида босқичма-босқич таъмирлаш бора-
сида “Йўл харитаси” ишлаб чиқилган. Бу 
яқин 3-4 йил ичида Фарғонада носоз ва 

 таъмирталаб йўллар қолмаслигидан да-
лолат беради.

Ички йўлларни қуриш, таъмирлаш 
билан боғлиқ ишларда кластер тизими 
жорий этилди. Натижада йўл қурилиши 
соҳасида учраб турган кўплаб  муаммо-
лар билан боғлиқ ҳолатлар барҳам топ-
моқда. Янги тизим ҳар қандай шароитда 
арзон ва сифатли қоришма тайёрлаш, 
йўл қуриш ва таъмирлаш амалларини 
янги босқичга олиб чиқаётгани билан 
 эътиборни тортади.

“Қўқон йўлтаъмир” МЧЖ бу борада 
янги лойиҳа ташаббускори бўлди. Ав-
валлари хомашё етказиб берувчи ак-
сарият корхоналар йўл қурилиши тар-
моқларидан алоҳида иш олиб борган. 
Керакли техникалардан ҳам ижара асо-
сида фойдаланилган. Бу йўл қурилиши 
сифати ва таъмирлаш жараёни чўзилиб, 
харажатлар миқдори сабабсиз ортиб ке-
тишига олиб келган.

— Ишлаб чиқаришга кластер тизи-
мининг жорий этилгани фаолиятимиз 
кўламини кенгайтириб, иш сифатини ях-
шилади, йўл қурилишида муқобил рақо-
батни шакллантирди. Эндиликда миқдор 
эмас, йўл сифати муҳим босқичга чиқди, 
— дейди корхона раҳбари Акмалжон 
Қурбонов. — Бугунги кунда 60 га яқин 
техника паркини яратдик, кунлик қувва-
ти 800 тонна асфальт тайёрлаш ҳамда 
300 тонна тош майдалаш тармоқлари 
ишга туширилиши ҳисобига 80 дан ортиқ  
янги иш ўрни яратилди. Жорий йилнинг 
ўзида 80 километрдан ортиқ ички йўл-
ларни таъмирлаш, асфальтлаш билан 
боғлиқ ишларни бажардик. Бу аввалги 
йилларга таққослаганда ўн ҳисса кўпдир. 
Шунингдек, маҳаллий хомашё, “Азикрит” 
рудасини қайта ишлаб, битум ва тош 
бўлакларини бир-бири билан боғловчи 
минерал қоришмалар ишлаб чиқаришни 
йўлга қўйдик. Бу қўшимчалар маҳсулот 
сифатини яхшилаш, яроқлилик мудда-
тини узайтириш имкониятини беради. 
Истиқболли режалар дастурига кўра, 
битумли эмульсия ишлаб чиқариш бора-
сида иш олиб боряпмиз. Бу лойиҳа йўл-
ларни асфальтлашга тайёрлаш жараё-
нидаги иш сифатини тубдан яхшилайди. 
Яъни тайёр асфальт қоришмаларини  
йўлнинг бошланғич қатлами билан мус-
таҳкамлашда ҳар жиҳатдан қўл келади. 

“Увайсий” маҳалла фуқаролар йиғи-
ни Данғара туманидаги инфратузилма 
тармоқлари оғир ҳудудлар сирасига кир-
ган. Қишда лой, ёзда чанг, ўнқир-чўнқир 
кўчалар бугун равонлашди. Айни кунда 
кўҳна масканда “Қўқон йўлтаъмир” МЧЖ  
йўлсозлари 1532 метр ички йўлларга  ас-
фальт ётқизмоқда.

— Маҳалламиздаги 1025 та хўжалик-
да 3 мингдан ортиқ аҳоли яшайди, —   
дейди маҳалла фуқаролар йиғини раи-
си Ҳакимахон Ҳайитова. — Ҳудудимиз-
даги ички йўллар асфальтлаштирилди, 

электр, тоза ичимлик сув тармоқлари 
тортиш билан боғлиқ ободонлаштириш 
ишлари поёнига етди. Йўл четларига 
“Яшил макон” умуммиллий лойиҳаси 
доирасида 1000 тупдан ортиқ мевали ва 
манзарали дарахт ва гул кўчатлари экиш 
чораларини кўряпмиз.

Қўли-қўлига тегмай меҳнат қилаётган 
йўлсозлар қудратли техникалар ёрдами-
да ички кўчаларни текислаш, шағал ва 
асфальт ётқизиш билан банд бўлди.  

— Етмиш ёшга кирдим. Эсимни та-
нибманки, маҳалламизда бу каби обо-
дончилик, бунёдкорлик ишларини кўр-
маганман, — дея суҳбатга қўшилди 
Каримжон ота Ҳайдаров. — Кўчалари-
миз куз-қишда лой, ёзда чанг-тўзон эди. 
Ҳолат юзасидан кўп жойларга мурожаат 
қилганмиз, ижобий ечим топилмаган. 
Эндиликда, нафақат маҳалламиз, қўш-
ни шаҳар ва қишлоқларда ҳам йўллар-
ни таъмирлаш, қуриш борасида амалга 
оширилаётган бунёдкорликларни кўриб, 
қувонаман. Етказганига, кўрсатганига 
шукроналар айтаман. Йўл, сув ва электр 
таъминоти билан боғлиқ масалалар ечи-
мига эътибор берилаётгани ҳам айни 
муддао бўлмоқда.

Сирасини айтганда, Фарғона вилоя-
тида ички йўллар тармоғини қуриш, 
таъмирлаш, аҳоли ва  транспорт қатнов-
ларига кенг йўл очиб бериш борасида 
амалга оширилаётган бунёдкорликлар 
аҳоли узоғини яқин, оғирини енгил қил-
моқда.

Расулжон КАМОЛОВ,
“Янги Ўзбекистон” мухбири

ШАФФОФ, ИШОНЧЛИ ВА 
ЗАМОНАВИЙ ХИЗМАТ

¿андай янгиликларни таклиф этади?

ЙªЛСОзЛАР ВАъДАСИ: 

НОСОз ВА ТАъМИРТАЛАБ ЙªЛЛАР ¯ОЛМАЙДИ

Йўл ва кўприклар қуриш азалдан хайрли ва савобли амаллар сифатида баҳоланган. Бу ишга 
бош бўлганларга элда иззат-ҳурмат кўрсатилган. Зеро, йўловчининг кўзланган манзилига етиб 
боришида бу инфратузилма тармоқларининг ўрни катта аҳамиятга эга.  

Шерзод Қорабоев олган суратлар.

тоннасининг бошланғич нархи 103 мил-
лион 250 минг сўмни ташкил қилади. 
Товарни етказиб бериш шарти — EXW, 
яъни сотувчининг омборидан олиб кетиш 
ҳисобланади.

Дастлабки кунда биржа савдолари 
орқали 20 тонна артемия цистаси деярли 
6,1 миллиард сўмга сотилди. Шу билан 
бирга, янги маҳсулотнинг биржа котиров-
каси бир тонна учун 304 миллион 750 
минг сўмга тенг бўлди.

Халқаро мезонлар 
асосида

— Инвестиция институтлари миллий 
уюшмаси (NAII) томонидан 2022 йил 
якунлари бўйича ўтказилган “Ўзбекистон 
капитал бозорида энг яхши” танлови 
якунларига кўра, биржамиз “Энг яхши 
корпоратив бошқарув” номинациясида 
ғолиб бўлган эди, — дейди З.Камолов. 
— Самарали корпоратив бошқарув жа-
миятнинг менежерлари ва акциядорлари 
ўртасидаги мувозанатни таъминлайди, 
бизнес жараёнини оптималлаштира-
ди, фаолияти шаффофлигини оширади 
ҳамда компаниянинг барқарор ва изчил 
ривожланишига хизмат қилади.

Яна бир эътиборли томони, жорий 
йилда Республика товар-хомашё бир-
жаси ISO 9001:2015 “Сифат менежмен-
ти тизими” халқаро стандарти бўйича 
ресертификациядан ўтди ҳамда ISO 
37001:2016 “Коррупцияга қарши кура-
шиш менежменти тизими” халқаро сер-
тификати талабларига мувофиқлиги тас-
диқланди.

Мазкур сертификатлар кўрсатилаёт-
ган биржа хизматларининг юқори сифат 
даражаси ва компанияда жаҳон стан-
дарларига жавоб берадиган коррупцияга 
қарши курашиш тизими амалда мавжуд-
лигини тасдиқлайди.

— Бундан ташқари, “Ўзбекистон Рес-
публика товар-хомашё биржаси” АЖ ўз 
тарихида илк бор халқаро рейтингга эга 
бўлди, — дейди Ҳ.Тиллабоев. — “Fitch 
Ratings” халқаро рейтинг агентлигининг 
ҳисоботига кўра, биржамизнинг халқаро 
рейтинг баҳоси “B” (барқарор кутилма) 
даражада тасдиқланган.

Ушбу халқаро рейтинг жамиятнинг 
очиқ бизнес стратегияси, шаффоф мо-
лиявий ҳисоботи ва ривожланган кор-
поратив бошқаруви жорий этилганини 
тасдиқлайди ҳамда маҳаллий мижозлар 
ва халқаро инвесторларнинг биржа фао-
лиятига нисбатан ишончини оширади.

Шу билан бирга, биржанинг молия-
вий ҳисоботи бўйича аудит текшируви-
ни ўтказиш мақсадида Big Four, яъни 
“Катта тўртлик”ка кирувчи — “ERNST & 
YOUNG” халқаро аудиторлик ташкило-
ти жалб этилди. Хорижий экспертлар 
ва консалтинг компаниялар иштиро-
кида ишлаб чиқилган ривожлантириш 
стратегиясида биржанинг IT-инфрату-
зилмаси ва савдо платформаларини 
модернизация қилиш, кўрсатилаётган 
хизматлар турини кенгайтириш, ташқи 
савдо ҳажмини ошириш ҳамда янги 
савдо воситаларини жорий этиш вази-
фалари белгиланган. Улар изчил ва ўз 
вақтида жорий этиб келиняпти.

Рауф НуР, 
иқтисодий шарҳловчи

— 2023 йил 9 ойи 
якунларига кўра, 
Республика товар-хомашё 
биржасининг барча савдо 
платформаларида тузилган 
битимларнинг умумий 
ҳажми 2022 йилнинг мос 
даврига нисбатан 4 фоизга 
ўсиб, 103,3 триллион сўмни 
ташкил қилди, — дейди 
“ЎзРТХБ” АЖ бошқаруви 
раиси ўринбосари 
Зулфиддин Камолов. — 
Тузилган битимларнинг 
қарийб 70 фоизи биржа 
савдоларига, қолган 30 
фоизи электрон тижорат 
савдо тизимларига тўғри 
келган.



мулоҳаза

Жамият 2023 йил 18 ноябрь, 240-сон 5

интилганга толе ёр

ҳамкорлик

Ғофурназар ака маълумоти бўйича 
иқтисодчи. Кўплаб давлат ташкилотларида 
фаолият юритди, фермерлик билан шуғул-
ланди. Айни пайтда ўғиллари ташкил этган 
тўқимачилик корхонасида иш бошқарувчи 
бўлиб ишлаяпти.

— Сардорбек енгил саноат бўйича Тош-
кентда ўқиди. Германия, Туркиядан келган 
мутахассислардан ўрганди. Сўнг Жиззах 
вилоятидаги “Одина текстиль” корхонасида 
амалиёт ўтади. Ниҳоят, ўзи корхона очди. 
Корхонамизда турк технологиялари асосида 
эркаклар ва аёллар жемпери ишлаб чиқа-
рилади. Техникамиз чет элдан келтирилган, 
лекин уларни ишлатиш учун алоҳида мута-
хассисга эҳтиёжимиз йўқ. Мабодо бузилгудек 
бўлса ҳам хориждан уста чақириб, таъмир-
латишга зарурат сезмаймиз. Чунки ўғилла-
рим бу ускуналар тилини яхши тушунади, ўзи 
бошқаради, — дейди у. — Олган кредитимиз 
эвазига Хитойдан тўртта компьютерлашти-
рилган дизайн ва тўқиш, битта ип-йигирув 
дастгоҳи келтирдик, 10 та тикув машинаси 
ва қолган ускуналарни ўз маблағимизга со-
тиб олдик. Яна Туркиядан ҳам иккита тўқиш 
дастгоҳи олиб келдик.

Ҳозир корхонада 10 киши ишлайди. Иш-
чилар асосан, кам таъминланган оилалар 
аъзолари бўлган хотин-қизлар, ёшлардан 
иборат. Маҳсулотлар хомашёси Туркиядан 
келтирилади. Сардорбек Эгамназаровнинг 
айтишича, ҳозирча нақд пул йўқлиги боис, 
хомашё қарзга олиб келиняпти. Ҳамма 
маб лағ асбоб-ускунага сарфланган, қо-
лаверса, қурилиш ва ободонлаштириш 
ишларига ҳам кетяпти. Корхонада ҳар куни 
100 дона маҳсулот ишлаб чиқарилади. 
Буюртма асосида харидорларга тайёрлаб 
бериляпти. Дастгоҳларнинг ҳаммаси ком-
пьютерлаштирилган, буюртма берилган 
маҳсулотлар чизмаси уларда тайёрланади. 

“Келгусида компьютерлаштирилган ди-
зайн ва тўқиш дастгоҳидан яна 4 та кел-
тириш ниятимиз бор. Шунда ишлаб чиқа-
раётган маҳсулотларимизнинг шакли ва 
тури янада кўпаяди, кўркамлашади. Айни 
пайтда Тошкент шаҳридан 7 мингта буюрт-
ма олганмиз, ҳозир шу билан машғулмиз”, 
дейди ёш тадбиркор.

Таълим самарадорлигини ошириш 
борасидаги фармон ва қарорлар ижро-
сини таъминлаш мақсадида профес-
сор-ўқитувчилар илмий салоҳиятини 
юксалтириш, янги лойиҳа ва ташаббус-
ларни қўллаб-қувватлашга қаратилган 
қатор халқаро форумлар ўтказилди. Ху-
сусан, Ўзбекистон — Ҳиндистон тиббиёт 
форумида институт ҳамда Dr.D.Y.Patil 
университети ўртасида англашув ме-
морандуми имзоланди. Унга кўра, икки 
олий таълим муассасаси ўртасида халқ 
табобати йўналишида қўшма таълим 
дас турини йўлга қўйиш, профессор-ўқи-
тувчилар малакасини ошириш, талаба-
лар академик мобиллик дастурини таш-
кил этиш, трансплантология соҳасини 
ривож лантириш каби масалаларда ҳам-
корлик қилинади.

Ўзбекистон — Германия биринчи 
тиббиёт форумида Германия ҳамкорлик 
ташкилоти (GIZ) билан уроонкология 
йўналиши бўйича мутахассислар мала-
касини ошириш, биргаликда жарроҳлик 
амалиётини ўтказиш билан боғлиқ дол-
зарб масалалар кўзда тутилган мемо-
рандум имзоланди. Истиқболли ҳамкор-
лик лойиҳалари дастуридан ўрин олган 
Ўзбекистон — Россия халқаро соғлиқни 
сақлаш форуми ҳам келишувларга бой 
бўлди. Форум доирасида Россия Соғ-
лиқни сақлаш вазирлигининг A.Вишнев-
ский номидаги Миллий тиббий тадқиқот 
маркази билан ҳамкорлик  меморандуми 

Ҳозир мен таълим бераётган мактабда 
ўқувчиларнинг илмга муносабати илга-
риги ўқувчиларникидан бутунлай фарқ 
қилади. Эндиги ўқувчилар дунёни фақат 
илм билан олиш мумкинлигини англаб ет-
моқда. Улар илм туфайли бойиш мумкин-
лигини, ҳақиқий илм қошига мол-дунёнинг 
ўзи келишини билаётгандек. Шунинг учун 
билим олишга, уни чуқурроқ ўрганишга 
киришган. Бундан ўзим ҳам хурсанд бўла-
ман. Чунки йиллар давомида сарфлаган 
вақтинг ва меҳнатинг бесамар кетмаса, 
бундан, албатта, хурсанд бўлиш керак.

Президентимизнинг “Ўзбекистон Рес-
пуб ликаси Мактабгача ва мактаб таъли-
ми вазирлиги ҳузуридаги ихтисослашти-
рилган таълим муассасалари агентлиги 
тизимидаги ихтисослаштирилган мактаб-
лар тармоғини кенгайтириш тўғрисида”ги 
фармонига биноан, Сурхондарё вилояти 
Музработ туманида ихтисос лаштирилган 
мактаб ташкил этилиб, ўтган йил сен-
тябрдан буён фаолият юритиб келмоқда. 
Педагог ходимлар уч босқичли синов асо-
сида саралаб олинган. Тумандаги энг би-
лимли болалар тест синови орқали ўқишга 
қабул қилинган. Айни пайтда 360 ўқувчи 
таҳсил оляпти. Ҳар бир синфда 24 нафар-
дан ўғил-қиз ўқийди. Мактабимиз SТЕАМ 
фанларга ихтисослашган бўлиб, физика, 
математика, кимё, биология, инглиз тили 
ва Ўзбекистон тарихи чуқурлаштириб ўти-
лади. Ихтисослик фанлари учун педагог-
ларга 60,  номутахассис фанлар учун эса 

40 фоиз устама тўланади. Бугунга келиб, 
мактабимизда олий маълумотли 34 педа-
гог фаолият юритмоқда. Уларнинг акса-
рияти халқаро ва миллий сертификатлар 
соҳиби. Жумладан, етти ўқитувчи халқаро 
сертификатга эга бўлиб, 50 фоиз устама 
олади.

Мактаб ташкил қилинганига кўп бўл-
маган эса-да, ютуқларимиз салмоқли. 
Ўқувчиларимиз “Заковат” интеллектуал 
ўйинининг вилоят босқичи ғолиблигини 
қўлга киритди. Беш ташаббус доирасида 
ўтказилган шахмат мусобақасида ўқувчи-
миз туманда биринчи, вилоятда учинчи 
ўрин соҳиби бўлди. Асосий фан олимпи-
адасида информатика фанидан яна бир 
ўқувчимиз иккинчи ўринни эгаллади.

Музработдаги ихтисослаштирилган 
мактаб жамоаси жуда аҳил, устоз-шогирд 
анъаналари йўлга қўйилган, тажрибали 
муаллимлардан ташкил топган. Тумандаги 
умумтаълим мактабларига ҳақиқий локо-
мотив вазифасини бажариб келмоқда. Бу 
йил мактабимизни тамомлаган 24 ўқувчи-
дан 19 нафари ОТМларга ўқишга қабул 
қилинди. Таълим муассасамиз ўтган йили 
тўлиқ реконструкцияга тушган. Ҳозир ҳам 
қурилиш-таъмирлаш давом этмоқда. Ўқув-
чилар учун барча шароит мавжуд. Замо-
навий компьютер, лаборатория хоналари 
зарур жиҳозлар билан таъминланган. Бу 
имкониятлар ўқувчиларнинг янгидан-янги 
марраларни забт этишида пиллапоя вази-
фасини бажариши шубҳасиз.

¢АЙРАТ Б¤ЛСА, ПУЛ ТОПИЛАДИ
Сардорбек Эгамназаров Жиззах вилояти Янгиобод туманининг 
Янгиобод шаҳар фуқаролар йиғинида яшайди. Давлатимиз 
раҳбарининг 2021 йил 21 апрелдаги “Ёшлар саноат ва 
тадбиркорлик зоналари фаолиятини ташкил этиш ҳамда 
ёшларнинг тадбиркорликка оид ташаббусларини қўллаб-
қувватлаш чора-тадбирлари тўғрисида”ги қарори қабул 
қилингач, у ва унинг укаси Нурбекнинг ҳаётига ҳам ислоҳотлар 
эпкини кириб келди. Ўша йилнинг декабрида Сардорбек 
“Қишлоққурилишбанк”нинг туман филиалидан 55 минг АҚШ 
доллари миқдорида имтиёзли кредит олиб, “Имронбек текстиль” 
корхонасига асос солди. Албатта, бу осон бўлмади, кредит 
олиш учун хийла елиб югурди. Чел эл техникасини келтириш, 
тадбиркорликни бошлаб олиш учун ҳам анча тер тўкди. Отаси 
билан маслаҳатлашиб, ишнинг охирига етди.

ЎҚИШ ВА АМАЛИЁТДА ХОРИЖ ТАЖРИБАСИ
Мамлакатимизда таълим сифати ва самарадорлигини ошириш, 
малакали мутахассислар тайёрлаш, иқтидорли ёшларни қўллаб-
қувватлаш, рағбатлантириш, назарий билимларни амалиёт 
билан мустаҳкамлаш йўлидаги саъй-ҳаракатлар кўлами кундан-
кунга кенгаймоқда. Юртимиздаги нуфузли олийгоҳлардан бири 
сифатида Андижон давлат тиббиёт институти ҳам ҳаётбахш 
ислоҳотларда фаол иштирок этяпти.

Mадамин MAДАЗИМОВ,
тиббиёт фанлари доктори, 
профессор

 имзоланди. Энди Россиянинг  
“РОСОМEД” ва “СИНТОМEД” компа-
ниялари билан тиббиётда симуляцион 
таълимни ташкил этиш, симуляция ўқув 
маркази фаолиятини юритиш, ушбу ўқи-
тиш усулида мутахассислар тайёрлаш 
бўйича манфаатли келишувга эришилди.

Урал давлат тиббиёт университети 
билан имзоланган ҳужжатда, асосан, та-
лабалар ўртасида академик мобиллик 
дастурлари ташкил этиш, профессор-ўқи-
тувчиларни малака ошириш курсларига 
жалб қилиш, ўзаро қўшма илмий лойиҳа-
лар устида ишлашга эътибор қаратилди. 
В.Aлмазова номидаги Россия миллий 
тиббий тадқиқотлар маркази билан инсти-
тутлараро ва кафедралараро ҳамкорлик 
йўлга қўйилди. Қозон федерал универси-
тети билан институтимизга университет-
нинг профессор-ўқитувчиларини доимий 
равишда дарс жараёнларига таклиф 
этиш юзасидан келишувга эришилди.

Туркий давлатлар ташкилотининг соғ-
лиқни сақлаш вазирлари йиғилиши ва 

Туркий дунё тиббиёт конгрессида Тур-
киянинг Сағлиқ билимлери университе-
ти билан институтимиз ўртасида қатор 
йўналишлар бўйича ҳамкорлик мемо-
рандуми имзоланди. Ўзбекистон — АҚШ 
соғлиқни сақлаш ҳафталиги доирасида 
Case Western университети, University 
Hospitals билан юрак-торокал жарроҳ-
лик соҳасида ҳамкорликка эришилди. 
Шунингдек, АҚШнинг Огайо штатида 
жойлашган ДЭЛР психиатрия клиникаси 
билан психиатрик касалликларни да-
волашда янги ва замонавий усулларни 
кенг жорий этиш, маҳаллий мутахассис-
ларнинг клиникада малака оширишини 
йўлга қўйиш, янгича “шок терапияси” ёр-
дамида руҳий касалликларни даволаш-
ни Ўзбекистонда татбиқ қилиш бўйича 
амалий ишлар бажарилмоқда.

Ўзбек-Америка тиббиёт уюшмаси би-
лан ҳамкорликда тиббиёт соҳасидаги 
янгиликларни мамлакатимизда амалиёт-
га жорий этиш, Андижон давлат тиббиёт 
инс титутининг янги замонавий  клиникаси 

учун кадрлар тайёрлашда АҚШ тажриба-
сини татбиқ этишга кўмаклашиш масала-
лари кўзда тутилган. Ҳар йили икки мам-
лакат тиббиёт соҳаси вакиллари ўртасида 
илмий ва академик ҳамкорлик ўрнатиш 
бўйича келишувга эришилди. Форум 
доирасида Б2Б форматда учрашувлар 
ўтказилди. Унда АҚШнинг Питсбург уни-
верситети билан тиббий биостатистика, 
генетика ва геномика, инсон геномини 
ўрганиш ва келиб чиқиши мумкин бўл-
ган касалликларни генетик таҳлил қилиш 
масалаларида ҳамкорлик йўлга қўйилди. 
Корея транспорт университети билан 
ҳамкорликда бакалавриат учун паратиб-
биёт йўналиши ва Германия нинг Росток 
университети билан магистратура бўйи-
ча қўшма таълим дастурини йўлга қўйиш 
 режалаштирилмоқда.

“Ўзбекистон — 2030” стратегиясида 
аҳоли саломатлигини мустаҳкамлаш би-
лан боғлиқ қатор вазифалар белгилан-
ган. Улардан бири аҳоли ўртасида тўғри 
овқатланиш ва соғлом турмуш тарзини 
шакллантиришдир. Андижон давлат тиб-
биёт институтининг малакали ходимла-
ри бу ишларда ҳар жиҳатдан фаол бўл-
моқда. Улар мактаб, мактабгача таълим 
муассасалари, ташкилотлар, маҳалла-
ларда бўлиб, аҳоли ўртасида кундалик 
овқатланиш тартиби, табиий ҳамда фой-
дали маҳсулотларни истеъмол қилиш 

меъёрлари ҳақида тарғибот-ташвиқот 
ишларини олиб бормоқда. Аҳоли уй ша-
роитида бажариб туриши ва соғлом тур-
муш тарзига риоя қилишида аҳамиятли 
бўлган жисмоний машқларга оид тарқат-
ма материаллар тақдим этмоқда. Ка-
салликларнинг олдини олиш юзасидан 
чуқурлаштирилган бепул тиббий кўрик 
ўтказиб келиняпти.

Соғлом турмуш тарзини тарғиб қи-
лишда, аввало, институт жамоаси кўпга 
ўрнак. Эрта тонгда 5000 қадам юриш жа-
моавий одатга айланди. Ҳамма касблар 
ҳам жисмоний фаолликка эга эмас. Бир 
жойда икки соат ва ундан зиёд вақт ўтириб 
ишлаган кишиларда қатор касалликларга 
чалиниш эҳтимоли ортади ва бунинг ол-
дини олишнинг ягона усули қон айланиши-
га доир бир қанча машқларни бажариш. 
Соғломлаштириш билан боғлиқ тарғибот 
тадбирларида институт талабалари ҳам 
фаол иштирок этмоқда. Улар “Кўнгилли-
лар” жамоасида бирлашиб, соғлом турмуш 
тарзи тарғиботида фаол қатнашмоқда.

Тиббий хизмат сифатини яхшилаш, 
малакали хизмат кўрсатиш кўп жиҳатдан 
малакали кадрлар салоҳиятига боғлиқ. 
Шу мақсадда институтда илмий даража-
га эга, доцент, профессорларни кўпай-
тириш, илмий фаолият билан шуғул-
ланиши учун уларга муносиб шароит 
яратиб беришга эътибор қаратиляпти. 

Айни  пайтда институтда 51 нафар фан 
доктори, профессор, 216 фан номзо-
ди, доцент фаолият юритмоқда. Жорий 
йилнинг шу кунига қадар 39 нафар тиб-
биёт фанлари бўйича фалсафа доктори 
ҳамда 6 нафар тиббиёт фанлари док-
тори етишиб чиқди.

Институтга хорижлик мутахассислар-
ни жалб этган ҳолда маъруза ва амалий 
машғулотлар ўтилиши анъанага айлан-
ган. Айни кунда Россия, Қирғизистон, 
Қозоғистон, Ҳиндистон, Миср,  Украина, 
Беларусь, Озарбайжондан келган 25 
мутахассис талабаларга машғулот ўт-
моқда. Бугунга қадар 49 нафар про-
фессор-ўқитувчимиз хорижда малака 
ошириб қайтди, яна 14 нафари тиббиёт 
тизими ривожланган Хитой, Туркия, Жа-
нубий Корея, Латвия, Канада, Германия-
да малака оширмоқда.

Талабалар эришган ютуқларни ҳам 
эътироф этиш ўринли. Қирғизистоннинг 
Бишкек шаҳрида ўтказилган халқаро 
талабалар олимпиадасида институт 
талабалари 1-ўринни эгаллади. Илғор 
тадқиқотлар илмий маркази ташаббуси 
билан мамлакатимиз ва қатор хорижий 
давлатлар етакчи мутахассислари, ил-
мий изланувчилар, магистр ва талабалар 
иштирокида онлайн ўтказилган халқаро 
илмий форумда педиатрия факульте-
ти талабалари Иқболжон Ҳакимжонов 
ҳамда Бобомурод Абдусаломов, стома-
тология факультети талабаси Зиёдбек 
Райимов иштирок этиб, “Илм-фан иф-
тихори” кўкрак нишони, махсус гувоҳ-
нома ҳамда халқаро сертификат билан 
тақдирланди. Бундай ютуқлар нафақат 
тиббиёт, балки спорт соҳасида ҳам қўл-
га киритиляпти. Жумладан, Хитойнинг 
Ҳанг жоу шаҳрида бўлиб ўтган Параосиё 
ўйинлари сузиш баҳсида даволаш фа-
культети талабаси Музаффар Турсунхў-
жаев олтин медалга сазовор бўлди.

Таълимдаги ҳар бир одим мақсад то-
мон яқинлаштиради. Қадамлар кўпайга-
ни сари марра ҳам яқинлашиб, натижа-
лар яққол кўринади. Шу маънода, ўқитиш 
сифатини оширишдаги интилишларимиз 
олдиндаги ютуқларнинг дебочаси дейиш 
мумкин.

— Тўқимачилик фабрикасида ишла-
ётганимга бир йилдан ошди, — дейди ти-
кувчи Ўғилой Холбоева. — Ишим ўзимга 
ёқади, халқимиз учун жемпер ва бошқа 
либослар ишлаб чиқарамиз. Иш жараё-
нида тикиш-бичишнинг ўзимиз билмаган 
кўп жиҳатини ўргандик. Бир неча хил ти-
кув машиналарида тикишни ўзлаштирдим. 
Кийимга ёқа, енг тикишни билмасдим, энди 
биламан.

Ғофурназар Раимназаровнинг айтиши-
ча, иш бошлашдан аввал бир муддат жой 
тополмай қийналган. Корхонанинг ҳозирги 
биноси вайрона ҳолатда эди. Бу ерга ки-
ришдан олдин таъмирланди. Ҳозир шу би-
нони сотиб олиш жараёни кетяпти. 

“Кўриб турганингиздек, офисимиз йўқ, 
офис қуряпмиз, иссиқлик таъминоти ўтказ-
япмиз, ходимларимиз учун кийиниш хонаси, 
ошхона қурилиши давом этяпти, — дейди иш 
бошқарувчи. — Келгусида янги дастгоҳлар 
харид қилиб, тикув маҳсулотлари турини 
кўпайтириш ҳамда ишсиз ҳамшаҳарлари-
мизни иш билан таъминлаш ниятимиз бор. 

Бошланишига яна 10 та иш ўрни яратишни 
мақсад қилганмиз”.

Қуёши порлаган Хуршид 
Янгиобод тумани Аҳоли бандлигига кўмак-

лашиш марказида бош ҳисобчи бўлиб ишла-
ётган Хуршид Муҳаммаджоновнинг аввалдан 
тўқимачилик саноатига қизиқиши бор эди. Шу 
соҳага қўл уришни ўйлаб юрар, аммо бу бора-
да фаолиятини бошлаш ва иш юритиш учун 
етарли тажрибаси йўқлиги боис, журъат қила 
олмаётганди. Охири қизиқиши устун келиб, 
шу йўналишда иш бошламоқчи бўлди. Сўраб- 
суриштириб, Тошкент шаҳридаги тўқимачи-
лик корхонасида иш ўрганиш мумкинлигини 
билди. Тиришқоқлик ва қунт билан шу йўна-
лишда бир ой иш ўрганди, тажриба орттирди.

2021 йилда тумандаги Сайдон маҳалла-
сида бўш турган бинони лизинг асосида 2 
миллиард сўмга сотиб олди. Ўша йилнинг 
январь ойида туркиялик ҳамкорлардан 

буюртма олиб, тикувчилик маҳсулотлари 
ишлаб чиқаришни йўлга қўйди.

— Ҳозир цехимизда Хитойдан келтирил-
ган 100 та тикув машинаси ишлаб турибди, —  
дейди ёш тадбиркор. — Дастлаб иш бош-
лаганимизда 25 та янги иш ўрни бор эди, 
шу кунларда 80-85 тага кўтарилди. Асосан, 
кам таъминланган оилалар аъзоларини иш 
билан таъминлашга ҳаракат қилдик. Корхо-
намизда 100 хилдан ортиқ маҳсулот ишлаб 
чиқарилади. Ойига 60-70 минг дона маҳсу-
лот тайёрланади. Ҳар бир ходимимизга режа 
юклатилган, вақтини ҳам шунга кўра унинг 
ўзи белгилайди. Бажарган иш ҳажмига қараб 
маош тўланади. Агар режа муддатидан илга-
ри сифатли бажарилса, ходим ишини тугатиб 
уйига кетиши мумкин. Ишчиларга ойлигидан 
ташқари йўлкира, овқат пули берилади, узоқ 
йўлдан қатновчиларга машина ажратилган. 
Йиллик режамиз 11 миллионта маҳсулот 
ишлаб чиқариш. Бу йил ҳисобидан ҳозиргача 
8 миллиондан ортиқ кийим-кечак тайёрлан-
ди. Ўтган йили тожикистонлик шерикларимиз 
билан 12 минг долларлик шартнома тузиб, 
маҳсулот экспорт қилдик. Асосий маблағи-
миз кредитга кетишини инобатга олиб, 2024 
йилдан яна экспорт қила бошлаймиз. Чун-
ки келгуси йилда ҳамкорларимиз ҳудудида 
цехлар қурила бошлайди, биз уларга маҳсу-
лот етказиб берамиз.

Хуршид оилада тўнғич фарзанд, икки 
укаси ва икки синглиси бор. Йигит ота-она-
сининг ёнида туриб, уларга кўмаклашади. 
Бугун у Тошкент молия институти 3-курс 
талабаси бўлишига қарамай, ўқишидан 
ортиб, икки фарзанди тарбияси ва севим-
ли иши билан шуғулланади. Хуршид цехни 
ташкил қилиб, энг аввал “Ёшлар дафтари” 
ва “Аёллар дафтари”даги 7 йигит-қизни иш 
билан таъминлади.

Шалола Каримжонова ишсизлиги боис, 
“Ёшлар дафтари”да турарди. Иш сўраб 
мурожаат қилганида унга шу ерни тавсия 
қилишди. Цехга келиб, билмаганларини ўр-
ганди, дугоналар орттирди.

— Аввалига тикишни яхши билмасдим, 
қизиқиб ўргандим. Бичиш-тикишни билиб 
олдим, энди ўзим мустақил тика оламан. 
Бу ерда ишлаш менга ёқади. Ўзим ишлаб 
пул топаётганимдан, рўзғоримизга фойдам 
тегаётганидан хурсандман, — дейди у.

Лайло Раҳмонбердиева дугоналари тик-
кан либосларни дазмоллайди. Унга тикув-
чиликни, машинада ўтириб либос тикишни 
ҳам таклиф қилишган, аммо у дастлаб даз-
моллаш билан шуғуллангани, ўзига ёққани 
сабабли шу ишни давом эттиряпти.

— Бу ерда ишлаётганимга 2 йилдан 
ошди. Тикув машинасида ишлашни ҳам ўр-
ганиб олдим. Ойлик маошимизни вақтида 
оламиз. Илгари ишсиз эдим, энди рўзғо-
римга даромад киритяпман. Фабрикамизга 
кўп ёшлар келиб шогирд тушади, ҳунар ўр-
ганади, — дейди Лайло.

Ёш тадбиркорнинг келажак учун тузган 
режалари кўп. У Янгиобод туманида тўқи-
мачилик соҳасини янада ривожлантириш, 
тадбиркорлигини кенгайтириш, иш ҳажми-
ни ошириш, ишсиз юрган ёшлар, аёлларни 
иш билан таъминлашга бел боғлаган. 

Холниса РАҲМОНҚуЛОВА,
журналист

ИЛМ ИШТИЁ¯И ВА ЗАВ¯И
Манзура ХИДИРОВА,
Сурхондарё вилояти Музработ туманидаги
ихтисослаштирилган мактаб ўқитувчиси

Энди иш бошлаган пайтларимда ўқувчиларда илмга бир оз лоқайдлик 
ва бепарволикни кўрар эдим. Улар тезроқ мактабни битирсам-у, 
бирор хорижий юртга кетиб пул топсам, деган ўйда юрарди. Буни 
баъзилари очиқча айтган пайтлар ҳам бўлган. Илмдан нима фойда, 
бу билан уй-жой қилиб бўладими, машина олиб бўладими, яхши яшаб 
бўладими, деган иддаоли, кесатиқ гапларни эшитардим.

Бу даврда қадимги юнон илмий-мада-
ний анъаналаридан озиқ олган янги исло-
мий, фалсафий, аниқ ва табиий илмлар —  
астрономия, математика, тиббиёт, кимё, 
доришунослик, жуғрофия каби фанлар 
ривож топди, машҳур ҳадисшунослик ва 
фиқҳшунослик мактаблари шаклланди, та-
рихшуносликда муҳим асарлар яратилди. 
Шеърият ирфоний ва тасаввуфий билим-
ларнинг ўзига хос ифодачиси мақомига 
кўтарилди. Барча замонлар учун долзарб 
бўлган диний бағрикенглик ва динлараро 
тотувлик ғояларини тарғиб этиш мазкур 

давр учун ҳам жуда зарур эди. Улуғ форс 
шоири, фалсафий рубоийлар устаси Умар 
Хайём ҳам мана шу давр етиштирган ал-
ломадир. 

Унинг рубоийлари дунёнинг кўплаб 
тилларига таржима қилинган. Жумладан, 
ўзбек тилига ҳам ўгирилиб, 1971 йили 
нашр қилинган. Атоқли олим Шоислом 
Шомуҳаммедов шоир рубоийларини ўзбек 
тилига ўгириш учун жуда катта ижодий куч 
сарфлаган. Унинг таржимасидаги кўплаб 
рубоийлар ҳофизлар томонидан куйга со-
либ ижро этилган. Турли анжуманларда 
шеърият мухлислари Хайём рубоийлари-
ни ўзбек ва рус тилида ўқишган. Ҳар бир 
шеърият мухлиси камида 5-6 рубоийсини 
ёддан билади. Бунинг сабаби, Умар Хай-
ём рубоийлари ёдлашга қулай, мазмуни 
ҳаётийдир. Бу рубоийларда инсон ва ҳаёт, 
Тангри таолонинг оламни яратишдаги қуд-
рати, инсоннинг Ҳақ қошида фақир ва ға-
риблиги, ўткинчи дунё учун ортиқча ғам 
емаслик лозимлиги, диний бағрикенглик, 
самимийлик, вақтни қадрлаш каби туйғу-
лар уфуриб туради. 

Бугун Умар Хайём рубоийларини талқин 
этишда айрим қарама-қаршиликларга ҳам 
дуч келиш мумкин. Баъзилар шоир май-
ни тараннум этган, шариат ҳаром деган 
ичимликни кўкларга кўтарган деса, айрим 
тадқиқотчилар май деганда илоҳий би-
лимлар назарда тутилган, уларни тушун-

Осиё мамлакатларида сайёҳлар сони 
ошиши кузатилиб, туризм соҳасига қи-
зиқиш тобора ўсиб боряпти. Шундай дав-
латлардан бири Ўзбекистондир. У кела-
жакда Марказий Осиё туризм бозорида 
“йирик сайёҳлик хаби” бўлиш учун улкан 
салоҳиятга эга эканини намоён эта бош-
лади. Мамлакатимиз қадимги маданий, 
археологик ва табиий обида ва маскан-
ларига асосланган ноёб тарихини дунё 
миқёсига олиб чиқмоқда. Ушбу жараён 
унинг кўҳна тарихи билан чамбарчас боғ-
лиқ. 

Буюк ипак йўли — қадимда ва ўрта 
асрларда Шарқ ва Ғарбни ўзаро боғлаган 
қитьалараро карвон йўли (милоддан ав-
валги II аср — милодий XV аср). Бу атама 
қадимда ишлатилмаган. Унинг тарихий, 
географик ва маданий жиҳатларини ил-
мий ўрганиш амалда олимлар томонидан 
XIX асрнинг иккинчи ярмидан бошланган. 
Уни тадқиқ этишга Ғарбий Европа, Рос-
сия ва Япония олимлари салмоқли ҳисса 
қўшди. 1877 йилда машҳур немис олими 
Карл Рихтгофен “Хитой” номли йирик ил-
мий асарида улкан Евроосиё минтақаси-
нинг турли қисмларини боғловчи йўллар 
тизимини “Ипак йўли” деб атаган, кейин-
чалик “Буюк ипак йўли” атамаси қабул 
қилинган.

Ҳозирги кунда ҳам туризм соҳаси-
да фаолият кўрсатаётган ташкилотлар 
юртимизнинг йирик сайёҳлик масканига 
айланиши учун жонбозлик кўрсатяпти. 
Унинг қадим жиҳатларини бугунги кун 
билан боғлаган ҳолда дунёга танитиш ва 
шу орқали туризм брендини ривожланти-
ришга ҳисса қўшмоқда.

Ўзбекистон туризми энг хавфсиз ва 
жадал ривожланаётган мамлакат си-
фатида халқаро рейтингларда юқори 
ўринларни эгаллаб турибди. Самарқанд 
шаҳрида яқинда Жаҳон туризм ташкило-
ти (UNWTO) Бош Ассамблеяси 25-сес-
сияси ўтказилиши ҳам буни тасдиқлайди. 
Давлатимиз раҳбари 140 дан ортиқ мам-
лакат вакиллари иштирок этган глобал 
туризм ташкилотининг асосий форуми-
даги нутқида соҳани янада ривожланти-
риш бўйича қатор муҳим ташаббусларни 
илгари сурди.

Энг аввало, бугунги кунда туризм 
соҳаси жаҳон иқтисодиётининг жадал та-
раққий этаётган ва истиқболли тармоқла-
ридан бири экани, мамлакатимизни 
модернизациялаш бўйича кенг кўламли 
ва ортга қайтмас ислоҳотлар доирасида 
туризм соҳаси ривожига устувор аҳамият 
берилаётгани таъкидланди.

Сўнгги йилларда 100 га яқин мамлакат 
фуқаролари учун визасиз режим жорий 

тиришда мажозий маънолар борлигини 
 эътиборга олиш лозим, дейди. Айримлар 
эса Умар Хайём ислом динини яхши бил-
ган, ақида масаласида адашмаган, деган 
фикрларни илгари суради. Баъзилар бу 
рубоийлари аслида бошқа кишига тегиш-
ли, деган фикрни ўртага ташлайди. Биз 
бу масалани манбашуносларга қолдирган 
ҳолда қўлимиздаги манбалар бўйича ўз 
фикрларимизни баён этишга ҳаракат қила-
миз. Ҳатто халқ севадиган рубоийлар халқ 
оғзаки ижоди маҳсули бўлган тақдирда ҳам 
уларни ўрганишга ҳақлимиз дея оламиз. 
Бугунги кунда бошқа фалсафий дунёқа-
рашлар билан бир қаторда исломий би-
лимлар жамиятда кенг тарқалган шароитда 
Хайём рубоийлари аслияти ва таржимаси-
ни яна бир бор ўрганиш зарурати мавжуд-
дир. Айрим таржималар давр мафкураси 
талаби билан нисбатан пардадор шаклда 
тақдим этилган.

Умар Хайёмнинг бундан ярим аср ав-
вал эълон қилинган бир рубоийси матни 
ва таржимасини кўриб ўтайлик.  Шоислом 
Шомуҳаммедов таржимаси:

Каъбаю бутхона қуллик хонаси,
Бутхона занги ҳам шум таронаси.
Меҳробу калисо тасбиҳу салиб
Барчаси қулликнинг бир нишонаси.

Владимир Державин таржимаси:
Кааба и кабак — оковы рабства.
Азан, и звон церковный — 

зовы рабства.
Михраб, и храм, и четки, кресты —
На всем на этом знак 

суровый рабства.

Кўринадики, ҳар икки таржимада ҳам 
бир-бирига яқин туйғулар ифодаланган. 
“Бандаги” сўзи ўзбек тилига қул, рус тили-
га рабства деб таржима қилинган. Ўзбек-
ча таржимада тарона сўзи олдидан “шум” 
сифати қўшилган. Рус тилида қуллик сўзи 
олдига “суровый” сўзи қўйилган. Натижада 
диний ҳодисаларга нисбатан ўқувчида сал-

бий кайфият ҳосил бўлиши учун имконият 
яратилган. Шўро мафкураси ҳукмрон бўл-
ган даврда бу рубоийни аслиятга тобе бир 
мазмунда бериш қийин бўлган, албатта. 
Хайём аслиятида “шум” сўзи йўқ. “Бандаги” 
сўзи Худога бандачилик маъносида ишла-
тилганига қарамай, асл маъно берк ҳолда 
қолдирилган. В.Державин иккинчи мисрада 
аслиятда йўқ бўлган “азан” сўзини қўлла-
ган. Черков қўнғироғи билан азон чақириш 
типологик жиҳатдан ўхшаш ҳодиса бўлгани 
учун таржимон шу йўлни жуда тўғри танла-
ган. Шунингдек, тўртинчи мисрада будда-
вийлик ибодатхонаси маъносидаги “храм” 
сўзи ҳам ўрнида қўлланган.

Ўзбекча таржимада Каъба сўзи бутхона-
дан аввал тилга олинган. Хайём эса буддизм 
исломдан аввал пайдо бўлганини эътиборга 
олиб “Бутхонау Каъба” деб сўз бошлаган. Ас-
лият 13 ҳижоли тўртликдан ташкил топган. 
Хайёмда 19 та сўз ишлатилган. Ўзбекчада 
17 та, русчада 18 та сўз қўлланган. Ҳайрат-
ланарлиси шундаки, 20 тага етмаган сўздан 
тузилган тўртликда уч жаҳон динининг моҳи-
яти мўъжаз тарзда ифода қилинган. Аммо 
рубоий жанри талабига кўра ўта сиқиқ гап ту-
зилишига амал қилингани боис, таржималар 
мужмал, яъни изоҳталаб кўриниш касб этган.

Бу рубоийни бугунги динлараро му-
лоқот, диний толерантлик нуқтаи назари-
дан ўқиб кўрсак, айнан Умар Хайёмнинг 
рубоий ёзишдан кўзлаган асл нияти зоҳир 

Ипак йўли бўйлаб туризмни қайта 
тиклаш ушбу йўналиш ўтадиган минтақа-
ларда иқтисодий тараққиётни таъминлай-
ди. Инфратузилмани ривожлантириш —  
янги меҳмонхона, ресторан, дўкон ва 
сайёҳлик хизматларини очиш иш ўрин-
лари яратади. Тарихий ва маданий меро-
сни сақлаш ва тиклашга ижобий таъсир 
кўрсатади. Туристик ташрифлар ва ту-
ризмдан олинадиган даромадлар ушбу 
ноёб объектларни сақлаш ва ҳимоя қи-
лишга йўналтирилиши мумкин.

Ипак йўли бўйлаб туризм турли ма-
даниятлар ўртасидаги ўзаро алоқалар-
ни кучайтиради. Сайёҳлар ва маҳаллий 
аҳоли ўртасидаги учрашувлар халқлар 
ўртасида тинч ва дўстона муносабатлар-
ни ўрнатишга ёрдам берадиган тажриба, 
ғоя ва дунёқарашлар алмашишига ёрдам 
беради.

Ўзбекистоннинг туристик брендини 
тарғиб қилиш мамлакатимизда туризм-
ни ривожлантиришнинг муҳим вазифа-
сидир. Самарали тарғибот халқаро ва 
маҳаллий сайёҳларни янада кўпроқ жалб 
этиш, туристик диққатга сазовор жойлар 
ва Ўзбекистон маданий мероси хилма- 
хиллиги ҳақида хабардорликни ошириш-
га хизмат қилади.

“Буюк ипак йўли” туризм брендини ри-
вожлантириш учун ахборот ресурслари-
ни яратиш, расмий веб-сайт ёки портал 
ҳамда ижтимоий тармоқларда реклама 
кампаниялари, босма ва  онлайн реклама, 
туризм кўргазмалари ва  тадбирларида 

иштирок этишни ўз ичига олган брен-
динг стратегиясини ишлаб чиқиш зарур 
бўлади.

Ипак йўли билан боғлиқ таклиф ва хиз-
матлар тармоғини яратиш учун сайёҳлик 
фирмалари, маҳаллий гидлар, музейлар, 
меҳмонхона ва ресторанлар, маҳаллий 
ва халқаро ташкилотлар билан ҳамкор-
лик қилиш ҳам фойдадан холи бўлмайди.

Бундан ташқари, туризм инфрату-
зилмасини ривожлантириш учун давлат 
ва маҳаллий ҳокимият органлари билан 
ҳамкорликни кучайтириш лозим. Бу са-
ёҳатчилар хавфсизлигини таъминлай-
диган меҳмонхона, туристик марказлар, 
йўналиш ва хизматларни йўлга қўйишни 
ўз ичига олади.

Ипак йўлига бағишланган халқаро 
мақомдаги маданий тадбирлар, фести-
валь, кўргазма ва конференциялар таш-
кил этиш ҳам муҳим.

Бу каби чора-тадбирлар “Буюк ипак 
йўли” брендини тарғиб қилиш, сайёҳлар 
эътиборини, уларнинг тарихий ва мада-
ний аҳамияти ҳақида хабардорлигини 
оширишга хизмат қилади. Туризмни кен-
гайтириш минтақа иқтисодиёти ва ривож-
ланиши учун фойдали бўлади. Чунки 
сайёҳларни жалб қилиш даромадларни 
кўпайтириш, янги иш ўринлари яратиш 
ва маҳаллий аҳоли турмуши ва мамла-
кат иқтисодиётини яхшилашда муҳим 
 аҳамият касб этади.

“буюк ипак й´ли”
туризм бренди

УНИ РИвОЖлАНТИРИШ ҚАНДАЙ ЧОРА-ТАДБИРлАРНИ 
АМАлГА ОШИРИШНИ ТАҚОЗО ЭТАДИ?

Туризм жаҳон иқтисодиётининг йирик ва тез ривожланаётган 
тармоқларидан бири ва дунё иқтисодий тараққиётининг 
муҳим омилидир. Жаҳон туризм кенгаши маълумотларига 
кўра, коронавирус пандемиясидан олдин жаҳон ялпи 
маҳсулотининг қарийб 10 фоизи ва экспортининг 7 фоизи 
туризм секторига тўғри келган. 2022 йилда дунё бўйлаб бир 
миллиард сайёҳ чет элга саёҳатга чиққан, бу пандемиядан 
олдинги кўрсаткичнинг 70 фоизини ташкил этади ва жорий 
йилда мазкур кўрсаткич янада ўсиши кутилмоқда. 

Нозима ЗуФАРОВА, 
Тошкент давлат 
иқтисодиёт университети
халқаро туризм 
факультети декани, 
доцент

орзуси
IХ-ХII асрлар Шарқ 
оламида илм-фан, 
шеърият ва маънавият 
юксак тараққий 
этган давр сифатида 
доимо тадқиқотчилар 
эътиборини ўзига 
жалб этади. Бу даврда 
Осиё минтақасидан 
етишиб чиққан 
Хоразмий, Фарғоний, 
Бухорий, Термизий, 
Форобий, Абу Али 
ибн Сино, Абу Райҳон 
Беруний ва Исмоил 
Журжоний, Марғиноний, 
Замахшарий, Маҳмуд 
Кошғарий, Рудакий, 
Дақиқий ва Юсуф Хос 
Ҳожиб каби алломалар 
дунё тамаддунида ўчмас 
из қолдирди.

Икромиддин 
ОСТОНАҚуЛОВ,
Ўзбекистондаги Ислом 
цивилизацияси 
маркази катта илмий 
ходими, тарих фанлари 
доктори

бўлган бўлур эди. Шунинг учун рубоийнинг 
мазмуний таржимасини бошқачароқ бе-
ришга эҳтиёж бор, деб ўйлаймиз. Масала-
нинг яна бир муҳим жиҳати шундаки, Умар 
Хайём тўртлигини ўзбек тилида тўрт сатр-
да ифодалаш таржимонга мушкул бўлган 
деб ўйлаймиз. Адабий мажбурийлик, яъни 
жанр табиатидан келиб чиқиб шакл ва маз-
мун уйғунлигига эришиш доим ҳам ижобий 
натижа бера олмайди. Шунинг учун бу-
гун ислом ақидаси тамойилларига таяниб 
шоир ниятларини кенгроқ шаклда изоҳли 
баён этишга журъат қиламиз.

Роҳиб бутхонаси, мўмин Каъбаси — 
Худога бандалик изҳорхонаси.
Черков қўнғироғи, азоннинг саси
Тангрига бандалик сўз-таронаси.

Насроний собори, масжид меҳроби,
Ҳам кумуш хочию тасбиҳ донаси.
Рост айтсак, уларнинг барча барчаси
Худога бандалик бир нишонаси.

Бу эркин таржима. Ниятимиз Умар  Хайём 
рубоийларини жанр қолипидан чиққан ҳолда 
мазмунни янада чуқур очиб бериш орқали 
шоирнинг қадим замонлардан бери диний 
бағрикенглик учун хизмат қилиб келаётган 
ҳикматларини ҳозирги давр ўқувчиларига 
эслатишдир. Зеро, шоир рубоийси шунчаки 
динларнинг атрибутлари ҳақида маълумот 
бериш эмас, балки ўзининг динидан бошқа 
динни тан олмайдиган, ўзга эътиқод эгала-
ридан ўз устунлигини рўкач қилиб, ҳатто 
уруш-жанжал қилишгача борадиган худбин 
кимсаларга танбеҳ бериш учун ҳам ёзилган 
асардир. Бундай ҳолни Муқимий ижодида 
ҳам кузатиш мумкин:

Ошиқ эрмасман юзингга якка 
бу Фарғонада,

Зоҳид изтар Каъбаларда, 
барҳаман бутхонада.

Яъни Эй Парвардигор, сенинг жамолинг-
га ошиқ бўлган Фарғонада якка бир мен 
эмасман. Капа тикиб яшайдиган зоҳидлар 
ҳам сени зикр қилиб кун ўтказади. Каъба 
жойлашган ўлкаларда яшайдиган зоҳид-
лар ҳам сенга ўз ишқини баён этиб ибодат 
қилади. Ҳинд элида буддавий роҳиблари 
— барҳаманлар (браҳманлар) ҳам ибодат-
гоҳларида сенга нола қилиб, ўз бандачили-
гини билдиради. Сен жами бандаларнинг 
ибодатини, ўз тилида айтган дуоларини 
эшитувчи зотсан. Менинг муножотимни ҳам 
эшитгил.

Умар Хайём яна бир рубоийсида дин-
дорлараро муросаю мадора фалсафасини 
илгари суради. Ш.Шомуҳаммедов таржи-
маси:

Бизга гул тегмаса, тикан — 
хор ҳам бас,

Нур етмаса, олов — гулхан, нор ҳам бас.
Жанда тўн, хонақоҳ ё шайх бўлмаса,
Қўнғироғу черков ва зуннор ҳам бас.

В.Державин таржимаси:

Если розы не нам, — 
и шипов вместо дара довольно,

Если свет не для нас, — 
нам очажного жара довольно.

Если нет ни наставника, 
ни ханаки, ни хырки,

С нас и церкви, и колокола, 
и зуннара довольно. 

Бу рубоийдаги қаршилантириш  санъати 
динларни бир-бирига қарама-қарши қў-
йиш учун ишлатилмаган. Бу муайян вақт-
да мусулмонлар ўз жамиятининг олдинги 
сафида бўлиб, ўзга дин вакилларига паст 
назар билан қараш устувор бўлган шароит-
да айтилган насиҳат саналади. Шоир бу 
билан дунёда мусулмонлардан ҳам бошқа 
ибодатгўйлар борлигини эслатади. Мўмин-
ларни эътиқодий манманлик ва калонди-
моғликдан ҳазил-мутойиба воситасида 
қайтаради. Бунда у гул ва тикан, нур ва қо-
ронғилик ташбеҳидан фойдаланади. 

Диний бағрикенглик ва муросаю ма-
дора фалсафасидек умуминсоний ғоя-
ларни тарғиб этишда Умар Хайём рубо-
ийлари биз билан ҳамиша замондошдир. 
Зеро, шоирни ўзбекча сўзлатган Шоислом 
 Шомуҳаммедов бежиз ушбу мисраларни 
битмаган:

Хайёмдан ўқигил жаҳон баҳсини,
Ундан топажаксан замон нақшини.
Ақлинг элагидан ўтказиб бир-бир,
Ўзинг ажратиб ол ёмон-яхшини.

2023 йил 18 ноябрь, 240-сон Маданият6

этилди, яна 55 давлат фуқаролари учун 
электрон виза беришнинг соддалашти-
рилган тартиби белгиланди. Туристик 
бизнеснинг барча турларини юритиш 
учун қулай шароитлар яратилди, солиқ ва 
божхона имтиёзлари берилди, кредит ва 
молиявий ёрдам кўрсатиш кучайтирилди. 
Пандемия билан боғлиқ чекловларга қа-
рамай, икки йил ичида 800 дан ортиқ ин-
фратузилма лойиҳаси амалга оширилди.

Натижада Ўзбекистонга келган хори-
жий сайёҳлар сони 2 баробар кўпайди. 
Туристик хизматлар экспортидан тушган 
даромад 4 баробар ошди. Ҳисоб-китоб-
ларга кўра, жорий йил якунига қадар 
мамлакатимизга жами 7 миллион сайёҳ 
ташриф буюради. 2030 йилга келиб, бу 
кўрсаткични 15 миллионга, ички сай-
ёҳлар оқимини эса 25 миллионга ошириш 
режалаштирилган.

“Кўҳна тарих дурдоналари” миллий 
дастури доирасида сайёҳларни ўзига 
жалб қиладиган маданий мерос объект-
лари сони 800 тадан 2,5 мингтага етка-
зилади, 745 та маданий мерос объекти 
реставрация қилинади, 20 та меъморий 
ёдгорликда “очиқ осмон остидаги музей”-
лар ташкил этилади.

“Ипак йўли” брендини ривожланти-
ришга қўшган ҳиссаси учун UNWTO мах-
сус халқаро мукофотини таъсис этиш та-
шаббуси билдирилди. Бу режани амалга 
ошириш билан Самарқандда очилган 
“Ипак йўлида туризм” тематик офиси 
фаол шуғулланади.

Бугунги кунда Буюк ипак йўли Шарқ ва 
Ғарб ўртасидаги боғлиқлик ва ўзаро таъ-
сирнинг тарихий рамзи бўлиб, унинг ме-
роси мамлакатлар ўртасидаги замонавий 
савдо ва маданий алоқалар ривожлани-
шига таъсир кўрсатмоқда.

Ипак йўли туризмининг қайта тикла-
ниши саёҳатчи ва тадқиқотчилар учун та-
рихий йўл бўйлаб бой ўтмиш, маданият 
ва табиий диққатга сазовор жойлар би-
лан танишишда ноёб имкониятдир. Маз-
кур кўҳна йўл бўйлаб сайёҳликни қайта 
тиклаш маданий алмашинув каби қатор 
имтиёз ва ижобий самара беради. Бун-
да сайёҳлар маҳаллий халқларнинг бой 
ва ранг-баранг маданияти, анъаналари, 
урф-одатлари билан бевосита таниши-
ши, ярмарка ва фестивалларда қатнаши-
ши мумкин.


